
 

ᐅᖃᐅᓯᒃᓴᑦ ᑎᑎᕋᖅᓯᒪᔪᑦ 
 

ᐱᔾᔪᑎᒋᓪᓗᒍ 

ᐱᕙᓪᓕᐊᑎᑕᐅᓂᖓ ᓄᑖᖅ 

ᓄᓇᕗᒻᒥ ᒥᕐᖑ ᐃᖅᓯᕕᖕᓄᑦ 

ᐱᖁᔭᖅ 
 

 

  



2 

ᒥᓂᔅᑕᐅᑉ ᑐᓴᒐᒃᓴᖏᑦ 
 
ᓄᓇᑦᑎᐊᕚᓗᖕᒥ ᓄᓇᖃᕋᑦᑕ. ᓄᓇᕗᑦ ᐃᑲᔪᖅᑐᐃᕗᖅ ᐃᓚᖏᓐᓂᒃ ᓄᓇᕐᔪᐊᕐᒥ ᐊᖏᓂᖅᐹᖑᖃᑕᐅᔪᒥᒃ ᓄᓇᒥᙶᖅᑐᓂᒃ 
ᐆᒪᔪᓐᓇᖅᑐᓕᒫᑦ ᓇᔪᒐᖏᓐᓂᒃ. ᐊᖏᕐᕋᕆᔭᐅᔪᖅ ᐊᔾᔨᒌᙱᑦᑐᓄᑦ ᐆᒪᔪᓄᑦ: ᑐᑦᑐᐃᑦ, ᐃᕙᕝᕖᑦ ᑕᒡᔪᐊᖅᐸᒃᑐᓄᑦ ᑎᖕᒥᐊᓄᑦ 
ᐊᒻᒪᓗ ᑎᖕᒥᐊᓄᑦ ᓂᕿᑐᖅᑎᓄᑦ, ᐊᒻᒪᓗ ᐃᒪᕐᒥᐅᑕᓂᒃ ᐃᖃᓗᖃᑦᑎᐊᖅᑐᖅ. ᐃᒻᒪᑲᓪᓚᓂᓴᕐᓂᑦ ᐊᒻᒪ ᑲᔾᔮᕐᓇᖅᑐᒻᒪᕆᖕᓂᑦ, ᐊᒻᒪ 
ᐊᒃᑐᖅᑕᐅᓯᒪᙱᑦᑐᑦ ᓄᓇᐃᑦ ᐃᓄᖕᓂᑦ ᓇᑭᙶᕈᓘᔭᖅᑐᓂᑦ ᓄᓇᕐᔪᐊᕐᒥᑦ ᓱᓕᔪᓂᑦ ᓄᓇᑐᐃᓐᓇᕐᒥᑦ ᐊᑐᖅᓯᒪᔪᓄᑦ.  

ᓄᓇᕗᑦ ᐃᓂᑦᑎᐊᕙᐅᓂᖅᓴᐅᕗᖅ ᐊᔾᔨᒌᙱᕈᓘᔭᖅᑐᓄᑦ, ᖃᓄᐃᓕᐅᖅᑕᐅᕙᓚᐅᖅᑐᓄᑦ ᑕᑯᔪᒥᓇᖅᑐᓄᓪᓗ. 
ᓄᓇᒥᙶᖅᑐᖁᑎᕗᑦ ᐊᒻᒪ ᐃᓕᖅᑯᓯᕗᑦ ᐊᒻᒪ ᐊᒃᑐᐊᓂᕆᔭᕗᑦ ᓄᓇᒧᑦ ᐃᑲᔫᑎᖃᕐᒥᔪᖅ ᑭᓇᐅᓂᑦᑎᓐᓄᑦ ᐊᒻᒪ ᓄᓇᑦᑎᓐᓄᑦ 
ᐱᒻᒪᕆᐅᖃᑕᐅᓪᓗᑎᒡᓗ ᑭᓇᐅᓂᑦᑎᓐᓄᑦ.  

ᓄᓇᕗᒻᒥ ᒥᕐᖑᐃᖅᓯᕖᑦ ᓴᐳᔾᔨᓲᖑᕗᑦ ᐱᒻᒪᕆᐅᔪᓂᒃ ᐃᓕᖅᑯᓯᒃᑯᑦ ᓄᓇᐅᑉ ᑕᐅᑦᑐᖏᓐᓂᒃ ᐊᒻᒪ ᐆᒪᔪᑦ ᓇᔪᒐᖏᓐᓂᒃ 
ᐊᒃᑐᐊᓂᖃᕐᔪᐊᖅᑐᓂᒃ ᐃᓄᐃᑦ ᐃᓅᓯᖏᓐᓄᑦ. ᓄᓇᕗᑦ ᑲᓇᑕᐅᑉ ᐊᖏᓂᖓ 1/5-ᒋᔭᐅᕗᖅ ᐊᒻᒪ ᓯᒡᔭᖓᑕ ᐊᖏᓂᖓ 2/3-
ᖏᓐᓃᖦᖢᓂ ᓯᒡᔭᒃᑯᑦ. ᓄᓇᑦᑎᐊᕙᐃᑦ ᐊᒻᒪ ᐃᒪᖏᑦ, ᐅᐸᒃᑕᐅᔪᒪᓲᑦ ᓄᓇᕐᔪᐊᕐᒥᐅᓂᒃ, ᐊᔾᔨᒌᙱᕈᓘᔭᖅᑐᑦ, 
ᐊᖏᕐᕋᕆᔭᐅᓪᓗᑎᒡᓗ ᐃᓚᖏᓐᓄᑦ ᐊᔾᔨᒋᔭᐅᙱᑦᑐᓄᑦ ᐊᒻᒪ ᐊᒃᑐᖅᑕᐅᓴᕋᐃᑦᑐᓄᑦ ᐆᒪᔪᓄᑦ ᓄᓇᕐᔪᐊᕐᒥ. ᓄᓇᕗᒻᒥ 
ᒥᕐᖑᐃᖅᓯᕖᑦ ᓴᐳᔾᔨᕝᕕᐅᕗᑦ, ᐅᐱᒍᓱᒡᕕᐅᓪᓗᑎᒃ, ᐊᒻᒪ ᓄᓇᐅᑉ ᑕᐅᑦᑐᖏᑦ ᖁᕕᐊᒋᔭᐅᓪᓗᑎᒃ ᐃᓕᖅᑯᓯᑦᑎᓐᓂ ᐊᒻᒪ 
ᓄᓇᒥᙶᖅᑐᓂᒃ. 

ᐊᑕᐅᑦᑎᒃᑯᑦᑕᐅᖅ, ᓄᓇᕗᒻᒥᐅᑦ ᐃᓄᖏᑦ ᑮᓇᐅᔭᓕᐅᕋᓱᖕᓂᕐᒧᓪᓗ ᐊᖏᒡᓕᕙᓪᓕᐊᕗᑦ ᐃᓕᐅᖅᑲᐃᕙᓪᓕᐊᓪᓗᑎᒡᓗ ᓄᑖᓂᒃ 
ᐱᔭᐅᔪᒪᔪᓂᒃ ᓄᓇᒥ. ᐃᓕᑕᖅᓯᔪᒍᑦ ᐱᔭᕆᐊᖃᕐᓂᕐᒥᑦ ᓇᓕᒧᒌᑎᑦᑎᓂᕐᒥᑦ ᐱᕙᓪᓕᐊᑎᑦᑎᓂᕐᒥᑦ ᐊᑐᓗᐊᖅᑕᐃᓕᓂᕐᒥᓪᓗ 
ᓴᐳᔾᔨᓂᕐᒥᑦ ᓄᓇᕗᒻᒥ ᓄᓇᒥᙶᖅᑐᓂᑦ ᐃᓕᖅᑯᓯᕐᒥᓪᓗ ᐃᑦᑕᕐᓂᓴᕐᓂᑦ ᓄᓇᓂᓪᓗ ᐱᒻᒪᕆᐅᒋᔭᑦᑎᓐᓂᑦ. 

ᑖᒃᑯᐊ ᐱᔾᔪᑎᒋᓪᓗᒋᑦ, ᖁᕕᐊᓱᒃᐳᖓ ᑐᙵᓱᒃᑎᑦᑐᓐᓇᕋᒃᑭᑦ ᐃᓚᐅᖁᓪᓗᑎᑦ ᐱᕙᓪᓕᐊᑎᑕᐅᑎᓪᓗᒍ ᓄᑖᖅ, ᓄᓇᕗᒻᒥ ᓴᓇᐅᒐᖅ 
ᒥᕐᖑᐃᖅᓯᕕᖕᓄᑦ ᐱᖁᔭᖅ. 

ᐅᖃᖃᑎᖃᖅᐸᓪᓕᐊᕗᑦ ᓄᓇᓕᓕᒫᓂᑦ ᑐᓴᕋᓱᒃᖢᑎᒃ ᐃᓱᒫᓘᑎᖏᓐᓂᑦ ᓄᓇᓕᖕᒥᐅᑦ ᐱᔾᔪᑎᒋᓪᓗᒍ ᓄᓇᕗᒻᒥ ᒥᕐᖑᐃᕐᓯᕐᕖᑦ 
ᒪᓕᒐᖏᑦ. ᐅᖃᐅᓯᕆᔭᑎᑦ ᐃᓱᒫᓘᑎᑎᓪᓗ ᑐᑭᒧᐊᒍᑕᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐱᕙᓪᓕᐊᑎᓪᓗᒍ ᑖᓐᓇ ᐱᒻᒪᕆᐅᔪᖅ 
ᓄᑖᖅ ᒪᓕᒐᖅ. 

ᑖᒃᑯᐊ ᐅᖃᐅᓯᒃᓴᑦ ᑎᑎᕋᖅᓯᒪᔪᑦ ᐋᖅᑭᒃᑕᐅᓚᐅᖅᑐᑦ ᐱᑎᑦᑎᔪᒪᓪᓗᑎᒃ ᓇᓗᓇᐃᔭᐅᑎᓂᒃ ᓄᓇᓕᐅᔪᓄᑦ 
ᑎᒍᒥᐊᖅᑎᐅᖃᑕᐅᔪᓄᓪᓗ, ᓇᓗᓇᐃᔭᕐᓗᒍ ᑐᒃᓯᕋᖅᑕᖅ ᐊᑐᕆᐊᕈᑎᑦ ᐃᓚᖏᓐᓄᑦ ᐱᔾᔪᑎᓄᑦ, ᐃᑲᔪᕐᓗᒋᓪᓗ ᐃᓄᐃᑦ 
ᐋᖅᑭᒃᓯᓂᐊᖅᑎᓪᓗᒋᑦ ᓴᖅᑭᑦᑎᓂᐊᖅᑎᓪᓗᒋᓪᓗ ᓇᖕᒥᓂᖅ ᐃᓱᒪᒋᔭᖏᓐᓂ ᐱᔾᔪᑎᓄᑦ. 

ᑎᓕᐅᖅᐸᒃᑲ ᓄᓇᕗᒻᒥᐅᓕᒫᑦ ᐊᒻᒪᓗ ᐱᑖᖃᑕᐅᓯᒪᔪᑦ ᕿᒥᕐᕈᑦᑎᐊᖁᓪᓗᒋᑦ ᑕᒪᒃᑯᓂᖓ ᐅᖃᐅᓯᐅᓯᒪᔪᓂᒃ ᑖᒃᑯᓇᓂ 
ᑎᑎᕋᖅᓯᒪᔪᓂᒃ. ᑎᓕᐅᒃᑲᓐᓂᕈᒪᕙᒋᑦ ᐃᓚᐅᖁᓪᓗᑎᑦ ᐃᓚᐅᖁᓪᓗᓯᓗ ᐃᓄᓕᒫᖅᑎᑦᑎᔪᓂᒃ ᑲᑎᒪᑎᑦᑎᔪᖃᓕᖅᐸᑦ ᓄᓇᕗᒻᒥ 
ᓄᓇᓕᖕᓂ. ᐱᒻᒪᕆᐅᓂᖅᐹᖅ, ᑭᓯᐊᓂ, ᑎᓕᐅᖅᐸᒋᑦ ᑐᓂᓯᖁᓪᓗᑎᑦ ᐅᖃᐅᓯᒃᓴᕆᔭᕐᓂᒃ ᐱᔾᔪᑎᓄᑦ ᓴᖅᑭᑕᐅᔪᓄᑦ 
ᐅᖃᖃᑎᒌᖕᓂᕐᒧᑦ ᑎᑎᕋᖅᓯᒪᔪᓂᒃ ᐊᓯᓕᒫᖏᓐᓄᓪᓗ ᐱᔾᔪᑎᓄᑦ ᐅᒃᐱᕆᔭᕐᓄᑦ ᐱᔭᕆᐊᖃᒻᒪᕆᖕᓂᖏᓐᓂ ᐱᕙᓪᓕᐊᓂᖓᓂ 
ᒫᓐᓇᓕᓴᑦ, ᐃᓚᐅᑎᑦᑎᔪᑦ, ᐊᑕᖐᑦᑎᐊᖅᑐᓂᒡᓗ ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᖁᔭᖓ. 

ᐃᓚᐅᓂᐊᖅᑎᓪᓗᑎᑦ ᓴᖅᑭᑦᑎᔪᓐᓇᖅᐳᒍᑦ ᓄᓇᕘᒥ ᒥᕐᖑᐃᖅᓯᕕᖕᓄᑦ ᐱᖁᔭᕐᒥᒃ ᐱᐅᓯᒋᐊᖅᑕᐅᓯᒪᔪᒥᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᐊᒃᑐᐊᓂᖃᓪᓚᕆᒃᖢᓂᓗ ᑐᕌᒐᕆᔭᐅᔪᓄᑦ ᐊᒻᒪ ᐱᓕᕆᐊᖑᖁᔭᐅᔪᓄᑦ ᓄᓇᕗᒥᐅᓄᑦ ᓄᓇᕘᒥ 
ᒥᕐᖑᐃᖅᓯᕕᖕᓄᑦ. 

ᖁᔭᓐᓇᒦᒃ, 

ᑕᓂᐊ  ᖃᕝᕕᒃ 
ᒥᓂᔅᑕ, ᐊᕙᑎᓕᕆᔨᒃᑯᑦ  

ᒫᓐᓇᓕᓴᐅᓛᖅ ᓄᓇᕘᒥ ᒥᕐᖑ ᐃᖅᓯᕕᓕᕆᓂᕐᒧᑦ ᐱᖁᔭᖅ  
 

ᑭᓲᕙ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ? 
ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᒪᓕᒐᐅᕗᖅ ᐋᖅᑭᒃᑕᐅᓪᓗᓂ ᓄᓇᕗᒻᒥ ᒐᕙᒪᒃᑯᓐᓄᑦ ᐊᖏᖅᑕᐅᓪᓗᓂᓗ ᒪᓕᒐᓕᐅᕐᕕᖕᒥ. 
ᑖᓐᓇ ᐱᖁᔭᖅ ᑐᕌᖓᑐᐃᓐᓇᖅᐳᖅ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ, ᐊᑐᙱᖦᖢᓂᓗ ᒥᕐᖑᐃᖅᓯᕐᕕᖕᓄᑦ ᐊᐅᓚᑕᐅᔪᓄᑦ 
ᒥᕐᖑᐃᖅᓯᕐᕕᖕᓄᑦ ᑲᓇᑕᒥ ᐅᕝᕙᓘᓐᓃᑦ ᕼᐋᒻᒪᓚᒋᔭᐅᔪᓂᑦ. 

ᒫᓐᓇ ᐱᖁᔭᖅ ᖃᓄᐃᓕᐅᖅᐸ? 
ᒫᓐᓇ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᐋᖅᑭᒃᓯᓯᒪᔪᖅ ᒪᓕᒐᖅᑎᒍᑦ ᐱᔪᓐᓇᖅᑎᑦᑎᔨᓂᑦ ᒥᓂᔅᑕᒧᑦ ᐊᕙᑎᓕᕆᔨᒃᑯᓐᓄᑦ, 
ᑭᒡᒐᖅᑐᖅᖢᒋᑦ ᓄᓇᕗᒻᒥ ᒐᕙᒪᒃᑯᑦ, ᐸᕐᓇᐃᓗᑎᒃ, ᐋᖅᑭᒃᓯᓗᑎᒃ, ᐊᐅᓚᑦᑎᓗᑎᒃ, ᐊᐅᓚᑦᑎᓗᑎᒡᓗ ᓄᓇᕗᒻᒥ ᒥᕐᖑᐃᖅᓯᕐᕕᖕᓂ.  

ᐋᖅᑭᒃᓯᓯᒪᔪᖅ ᒥᕐᖑᐃᖅᓯᕐᕕᖕᒧᑦ ᓇᓃᓐᓂᖏᓐᓄᑦ ᐊᑐᖃᑦᑕᖅᑐᓂ, ᐱᔭᕆᐊᖃᖅᑐᒥᒃ ᐅᖃᖃᑎᖃᕐᓗᓂ ᐃᓄᖕᓂᒃ ᑐᒃᓯᕋᖅᑕᓄᑦ 
ᒥᕐᖑᐃᖅᓯᕐᕖᑦ, ᐱᕕᖃᖅᑎᑦᑎᓗᓂᓗ ᐊᖏᖃᑎᒌᒍᑎᓂᒃ ᐋᖅᑭᒃᑕᐅᓗᑎᒃ ᐱᔾᔪᑎᒋᓪᓗᒋᑦ ᐊᐅᓚᑦᑎᔾᔪᑎᖏᑦ 
ᐋᖅᑭᐅᒪᐃᓐᓇᕈᑎᖏᓪᓗ ᓄᓇᕗᒻᒥ ᒥᕐᖑᐃᖅᓯᕐᕕᖕᓂᑦ. 

ᐱᕕᖃᕈᑕᐅᒋᓪᓗᓂ ᒥᕐᖑᐃᖅᓯᕕᖕᒧᑦ ᐱᔪᓐᓇᐅᑎᓂᒃ ᐊᐅᓚᑦᑎᔾᔪᑎᒃᓴᓂᒃ ᐊᔾᔨᒌᙱᑦᑐᓂᒃ ᐊᑐᖅᑕᐅᖃᑦᑕᖅᑐᓂᒃ ᐊᒻᒪ 
ᐱᓕᕆᐊᓂᒃ ᓄᓇᕘᒥ ᒥᕐᖑᐃᖅᓯᕕᖕᓂ, ᓇᓗᓇᐃᖅᓯᕙᒃᖢᑎᒃ ᐱᓕᕆᐊᓂᒃ ᐊᒻᒪ ᐱᓕᕆᐊᓂᒃ ᐊᔪᖅᑎᑕᐅᔪᓂᒃ ᓄᓇᕘᒥ 
ᒥᕐᖑᐃᖅᓯᕕᖕᓂ, ᐱᕕᖃᕈᑕᐅᓪᓗᓂᓗ ᑎᒃᑯᐊᖅᑕᐅᔪᓐᓇᕐᓗᓂ ᒥᕐᖑᐃᖅᓯᕕᓕᕆᔨᓄᑦ ᐊᖓᔪᖅᑳᒻᒪᕆᒃᓴᒧᑦ ᐊᑐᓕᖅᑎᑦᑎᖁᓪᓗᒋᑦ 
ᓄᓇᕘᒥ ᒥᕐᖑᐃᖅᓯᕕᖕᓄᑦ ᐱᖁᔭᕐᒥ ᐊᒻᒪ ᐊᒃᑐᐊᓂᓕᖕᓂᒃ ᒪᓕᒋᐊᓕᖕᓂᒃ. 

ᒫᓐᓇ ᐱᖁᔭᖅ ᖃᓄᐃᓕᐅᙱᓚᖅ ? 
ᒫᓐᓇ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᑭᒡᓕᖃᖅᑎᑦᑎᙱᑦᑐᖅ ᐊᔪᖅᑎᑦᑎᙱᖦᖢᓂᓗ ᐊᔪᕈᓐᓃᖅᓴᕐᓂᕐᒥᒃ ᐃᓄᐃᑦ 
ᐊᖑᓇᓱᖕᓂᕐᒧᑦ ᐱᔪᓐᓇᐅᑎᖏᓐᓂᒃ ᓄᓇᕗᒻᒥ ᒥᕐᖑᐃᖅᓯᕐᕕᖕᒥ. 

ᒫᓐᓇ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᓇᓗᓇᐃᖅᓯᓯᒪᙱᑦᑐᖅ ᖃᓄᐃᒻᒪᑦ ᐅᕝᕙᓘᓐᓃᑦ ᓄᓇᕗᒻᒥ ᒥᕐᖑᐃᖅᓯᕖᑦ 
ᐱᑕᖃᕐᒪᖔᑕ, ᐃᓚᓕᐅᔾᔨᓯᒪᙱᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᓴᖅᑭᑦᑎᕙᙱᖦᖢᑎᒡᓗ ᓴᓇᕝᕕᐊᓗᖕᓂ ᐱᓕᕆᐊᑦ 
ᐱᓕᕆᐊᖑᔭᕆᐊᖃᖅᐸᑕ ᓄᓇᕘᒥ ᒥᕐᖑᐃᖅᓯᕕᖕᓂ. 

 

ᓄᑖᖑᓪᓗᓂ ᓄᓇᕗᒻᒥ ᒥᕐᖑ ᐃᖅᓯᕕᖕᓄᑦ ᐱᖁᔭᖅ 
ᖃᓄᐃᒻᒪᑦ ᓄᑖᒥᒃ ᐱᔭᕆᐊᖃᖅᐱᑕ? 
ᒫᓐᓇ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᐊᑐᓕᖅᑕᐅᓚᐅᖅᓯᒪᔪᖅ ᓄᓇᑦᑎᐊᒥᑦ ᐱᖁᔭᕆᔭᐅᓂᑯ 1999−ᖑᑎᓪᓗᒍ. 
ᐊᓯᔾᔨᖅᑕᐅᔭᕆᐊᓕᒃ ᐃᒪᓐᓇᐅᔪᓐᓇᕐᓂᐊᕐᒪᑕ: 

• ᓄᓇᑦᓯᐊᕐᒥ ᒪᓕᒋᐊᓖᑦ ᓇᓂᔭᐅᔪᑦ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᕐᒥ ᐊᑑᑎᖃᙱᑦᑐᑦ ᓄᓇᕗᒻᒧᑦ ᐲᖅᑕᐅᓗᑎᒃ; 
• ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᒪᓕᒃᐳᖅ ᒪᓕᒋᐊᓕᖕᓂᑦ ᓄᓇᕗᒻᒥ ᐊᖏᕈᑎᒥᑦ; 
• ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᒪᓕᒃᐳᖅ ᐊᑖᓃᑦᑐᓂᒃ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐊᒻᒪᓗ 

ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓄᑦ ᑕᒪᒃᑯᓄᖓ ᓄᓇᕘᒥ ᒥᕐᖑᐃᖅᓯᕐᕕᖕᓂᑦ ᑕᒫᓂ ᓄᓇᕗᒻᒥ ᐊᖏᖃᑎᒌᒍᑎᑖᒧᑦ 
ᓄᓇᖁᑎᒋᔭᐅᔪᓄᑦ; 

• ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᐃᓚᓕᐅᔾᔨᕗᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ; 
• ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᒪᓕᑦᑎᐊᖅᐳᖅ ᑲᓇᑕᒥ ᐊᒻᒪ ᓄᓇᕐᔪᐊᕐᒥ ᐊᖏᕈᑕᐅᓯᒪᔪᓂᒃ; 

• ᒪᓕᒐᓕᐅᕐᕕᖕᒥ ᐱᑕᖃᙱᓐᓂᐅᔪᑦ ᑲᒪᒋᔭᐅᓲᖑᕗᑦ ᒪᓕᒐᓕᐊᖑᔪᒪᔪᑦ ᓈᒻᒪᒃᑐᒦᖁᓪᓗᒋᑦ 
ᐱᓕᕆᔾᔪᓯᑦᑎᐊᕙᐅᓛᑦ/ᐱᓕᕆᔾᔪᓰᑦ ᒪᓕᒐᓕᐊᖑᔪᒪᔪᓂᒃ ᐊᓯᖏᓐᓂᒃ ᑭᒡᒐᖅᑐᐃᕕᐅᔪᓂᒃ; 

• ᒪᓕᒋᐊᓖᑦ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᕐᒥ ᐊᑲᐅᙱᓕᐅᕈᑎᓂᒃ ᓴᖅᑭᑦᑎᔾᔪᑕᐅᓲᑦ ᒪᓕᒐᖅᑎᒍᑦ ᐲᖅᑕᐅᓗᑎᒃ 
ᐅᕝᕙᓘᓐᓃᑦ ᓴᖅᑭᑕᐅᓗᑎᒃ; ᐊᒻᒪᓗ 

• ᓄᑖᑦ ᓄᓇᕗᒻᒥ ᒥᕐᖑᐃᖅᓯᕖᑦ ᓄᓇᕗᒻᒥ ᓴᖅᑭᑕᐅᓪᓚᑦᑖᕈᓐᓇᖅᐳᑦ ᐊᕙᑎᓕᕆᔨᒃᑯᑦ ᐊᑐᑦᑎᐊᕈᓐᓇᕐᓂᖅᓴᐅᓂᐊᕐᒪᑕ 
ᐊᐅᓚᑦᑎᓂᕐᒧᑦ ᐱᔪᓐᓇᐅᑎᒥᓂᒃ ᐊᒻᒪ ᐊᑐᓕᖅᑎᑦᑎᓂᕐᒧᑦ ᐱᓕᕆᐊᒃᓴᖏᓐᓂᒃ. 

ᖃᓄᐃᓕᐅᕈᓐᓇᙱᒻᒪᓪᓕ ᓄᑖᖅ ᓄᓇᕗᒻᒥ ᒥᕐᖑ ᐃᖅᓯᕕᖕᓄᑦ ᐱᖁᔭᖅ? 
ᓄᑖᖅ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᐋᖅᑭᒃᓯᓂᐊᖅᑐᖅ ᒪᓕᒐᖅᑎᒍᑦ ᐱᔪᓐᓇᖅᑎᑦᑎᔨᓂᑦ ᐊᔾᔨᒌᙱᑦᑐᓄᑦ ᐱᔾᔪᑎᓄᑦ, 
ᑭᓯᐊᓂ ᐃᒪᐃᔾᔮᙱᑦᑐᖅ: 

• ᐊᖏᖅᓯᒪᓗᑎᒃ ᓴᖅᑭᑦᑎᓂᕐᒥᑦ ᓄᑖᒥᑦ ᓄᓇᕗᒻᒥ ᒥᕐᖑᐃᕐᓯᕐᕕᖕᓂᑦ; 
• ᓴᖅᑭᑦᑎᔾᔮᙱᑦᑐᖅ ᑐᙵᕕᒃᓴᒥᒃ ᓴᖅᑭᑦᑎᓂᐊᕐᓗᓂ ᐊᓯᖏᓐᓂᒃ ᐱᐅᖅᓱᐊᖅᑕᐅᒋᐊᓕᖕᓂᒃ ᐅᕝᕙᓘᓐᓃᑦ ᓴᐳᔾᔭᐅᓯᒪᔪᓂᒃ 

ᓄᓇᓂᒃ; 
• ᐋᖅᑭᒃᓯᔾᔮᙱᑦᑐᑦ ᐊᖑᓇᓱᒃᑕᐅᔪᓐᓇᖅᑐᓂᒃ ᑰᑕᓂᒃ ᐅᕝᕙᓘᓐᓃᑦ ᐋᖅᑭᒃᓯᓗᑎᒃ ᖃᔅᓯᓂᒃ ᑲᑎᓪᓗᒋᑦ ᐊᖑᔭᐅᔪᓐᓇᖅᑐᓂᒃ; 
• ᑭᒡᓕᖃᖅᑎᑦᑎᔾᔮᙱᑦᑐᖅ ᐊᔪᖅᑎᑦᑎᔾᔮᙱᓚᕐᓘᓐᓃᑦ ᐊᔪᕈᓐᓃᖅᓴᕐᓂᕐᒥᒃ ᐃᓄᖕᓂᒃ ᓄᓇᖃᖅᑳᖅᑐᓂᒡᓗ ᐊᖑᓇᓱᖕᓂᕐᒧᑦ 

ᐱᔪᓐᓇᐅᑎᒋᔭᐅᔪᓂᒃ. 
 

ᐱᕙᓪᓕᐊᑎᑦᑎᓂᖅ ᓄᑖᒥᒃ ᓄᓇᕗᒻᒥ ᒥᕐᖑ ᐃᖅᓯᕕᖕᓄᑦ ᐱᖁᔭᕐᒥᒃ 
2002−ᒥ ᓄᓇᕗᑦ ᒐᕙᒪᖓ, ᓄᓇᕗᑦ ᑐᙵᕕᒃᑯᑦ ᑎᒥᖓᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ, 
ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᑦ ᐊᑎᓕᐅᓚᐅᖅᓯᒪᖕᒪᑕ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔪᖅᑕᐅᔾᔪᑎᒃᓴᖏᓐᓄᓪᓗ 
ᐊᖏᕈᑎᒥᒃ ᒥᕐᖑᐃᖅᓯᕐᕕᓕᐅᕐᓂᕐᒧᑦ ᓄᓇᑖᕐᕕᐅᓯᒪᔪᒥ. ᐊᑕᖐᓪᓗᓂ ᓄᓇᕗᒻᒥ ᒥᕐᖑᐃᖅᓯᕐᕖᑦ ᐃᓄᐃᑦ 
ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔪᖅᑕᐅᔾᔪᑎᒃᓴᖏᓐᓄᓪᓗ ᐊᖏᕈᑦ ᐱᔭᕆᐊᖃᒻᒪᕆᓚᐅᕐᒪᑦ ᑎᑎᕋᖅᓯᒪᓂᓕᒃ 8−ᒥ ᓄᓇᕗᒻᒥ 
ᐊᖏᖃᑎᒌᒍᑎᒥ.  

ᐃᓚᖓᑦ ᐱᓕᕆᐊᒃᓴᕆᑎᑕᐅᔪᖅ ᓄᓇᕘᒥ ᒥᕐᖑᐃᖅᓯᕕᖕᓄᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᖃᑎᒌᒍᑎ 
ᐱᕙᓪᓕᐊᑎᑕᐅᓂᖓ ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᓕᕆᐊᖓᓐᓄᑦ ᐊᑐᖅᑕᐅᓛᖅᖢᓂ ᓇᓕᐊᖕᓄᑐᐃᓐᓇᖅ ᓄᓇᕘᒥ 
ᒥᕐᖑᐃᖅᓯᕕᖕᓄᑦ ᐊᑐᐊᒐᕐᓄᑦ ᐅᕝᕙᓘᓐᓃᑦ ᒪᓕᒐᓕᐊᖑᔪᒪᔪᓄᑦ ᐋᖅᑭᒋᐊᖅᑕᐅᔪᓄᑦ. 2017 ᐊᒻᒪ 2020 ᐊᑯᓐᓂᖓᓂ, 
ᑲᔾᔭᐅᓴᕐᕖᑦ: ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᓕᕆᐊᒃᓴᖓ ᐋᖅᑭᒃᑕᐅᓚᐅᖅᑐᖅ ᓄᓇᕗᒻᒥ ᑲᑐᔾᔨᓪᓗᑎᒃ ᐸᕐᓇᐃᓂᕐᒧᑦ ᐊᐅᓚᑦᑎᓂᕐᒧᓪᓗ 
ᑲᑎᒪᔨᕋᓛᓄᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ, ᒪᓕᒃᖢᑎᒃ ᓄᓇᕗᒻᒥ ᒥᕐᖑᐃᖅᓯᕐᕖᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ 
ᐃᑲᔪᖅᑕᐅᔾᔪᑎᒃᓴᖏᓐᓄᓪᓗ ᐊᖏᕈᑦ ᐅᖃᖃᑎᖃᖅᖢᑎᒡᓗ ᓄᓇᓕᖕᓂ ᓄᓇᕗᒻᒥ ᒥᕐᖑᐃᖅᓯᕐᕕᖕᓂᑦ.  

ᑲᔾᔭᐅᓴᒡᕖᑦ: ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᓕᕆᐊᒃᓴᖓ ᐊᖏᖅᑕᐅᓚᐅᖅᑐᖅ ᓄᓇᕗᒻᒥ ᒐᕙᒪᒃᑯᓐᓄᑦ 2021−ᒥ. 

ᐱᕙᓪᓕᐊᓂᐅᑉ ᐃᓚᒋᓪᓗᓂᐅᒃ ᑲᔾᔭᐅᓴᒡᕖᑦ ᐱᕙᓪᓕᐊᓂᖓᑕ ᐃᓚᒋᓪᓗᓂᐅᒃ: ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᓕᕆᐊᒃᓴᖓ, ᓄᓇᕗᒻᒥ 
ᒐᕙᒪᒃᑯᑦ ᐊᒻᒪ ᓄᓇᕗᒻᒥ ᑲᑐᔾᔨᓪᓗᑎᒃ ᐸᕐᓇᐃᓂᕐᒧᑦ ᐊᐅᓚᑦᑎᓂᕐᒧᓪᓗ ᑲᑎᒪᔨᕋᓛᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ 
ᐱᓕᕆᐊᖃᖅᖢᑎᒃ ᐊᑕᖐᑦᑎᐊᖅᑐᓂᑦ ᐅᖃᖃᑎᒌᒍᑎᓂᑦ ᐱᕙᓪᓕᐊᓪᓗᑎᒃ ᐅᖃᖃᑎᒌᒍᑎᖃᖅᖢᑎᒡᓗ 14 ᓄᓇᓕᐅᔪᓂᑦ 
ᐱᑕᕐᑳᓂᒃᑐᓂᒃ ᑐᒃᓯᕋᖅᑐᓂᒡᓘᓐᓃᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓂ. ᑭᐅᔭᐅᑲᑕᓚᐅᖅᑐᑦ ᑐᓴᕋᓱᒃᑎᓪᓗᒋᑦ ᐊᑐᖅᑕᐅᓚᐅᖅᐳᑦ 
ᐱᒋᐊᕈᑎᒋᔭᐅᓪᓗᑎᒃ ᓇᓗᓇᐃᖅᓯᔾᔪᑕᐅᓪᓗᑎᒃ ᐱᔾᔪᑕᐅᔪᓂᒃ ᓴᖅᑭᑕᐅᔪᒃᓴᓂᒃ ᐱᕙᓪᓕᐊᑎᑕᐅᑎᓪᓗᒍ ᓄᑖᖅ ᓄᓇᕘᒥ 
ᒥᕐᖑᐃᖅᓯᕕᖕᓄᑦ ᐱᖁᔭᖅ.  

ᑖᓐᓇ ᐅᖃᐅᓯᒃᓴᓄᑦ ᑎᑎᖅᑲᖅ ᓴᖅᑭᑎᑦᑎᔪᖅ 12 ᐱᔾᔪᑎᓂᑦ ᐱᓕᕆᐊᒃᓴᓂᒡᓗ ᐊᕙᑎᓕᕆᔨᒃᑯᑦ ᐅᒃᐱᕆᔭᖏᓐᓂ 
ᐃᓱᒪᒋᔭᐅᔭᕆᐊᖃᕐᓂᖏᓐᓂ ᐅᖃᐅᓯᐅᓗᓂᓗ ᓄᑖᖅ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ.   

ᐱᔾᔪᑕᐅᔪᖅ #1: ᓄᑖᖅ ᓇᓗᓇᐃᒃᑯᑎᓄᑦ ᐊᑐᖅᑕᐅᖃᑦᑕᖅᑐᖅ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ 
 

ᐅᓂᒃᑳᖅᓯᒪᓂᖓ 
ᓄᓇᕗᒻᒥ ᒥᕐᖑᐃᖅᓯᕐᕕᐅᑉ ᓇᓗᓇᐃᖅᑕᐅᓂᖓ ᐱᓕᕆᔾᔪᓯᐅᕗᖅ ᓇᓗᓇᐃᖅᓯᔾᔪᑕᐅᓪᓗᓂ ᒥᕐᖑᐃᖅᓯᕐᕕᖕᓂ ᐱᔭᒃᓴᖅᑖᖅᑎᖦᖢᒋᑦ 
ᓇᓗᓇᐃᖅᑕᐅᖁᓪᓗᒋᑦ ᖃᓄᐃᑦᑑᓂᖏᑦ ᑕᑯᒃᓴᐅᑎᑦᑎᔪᑦ ᐱᔾᔪᑎᒋᓪᓗᐊᑕᖅᑕᖓᓂᒃ ᐅᕝᕙᓘᓐᓃᑦ ᐱᔾᔪᑎᓪᓗᐊᑕᖓᓂᒃ 
ᒥᕐᖑᐃᖅᓯᕐᕕᖕᒥ, ᐱᓕᕆᐊᒃᓴᖏᑦ, ᐊᑕᖏᖅᖢᒍ ᖃᓄᐃᑦᑑᓂᖏᑦ, ᐊᒻᒪ ᖃᓄᖅ ᐊᖏᑎᒋᔪᒥᒃ ᐱᕙᓪᓕᐊᑎᑕᐅᔪᓐᓇᕐᒪᖔᑕ. 
ᓇᓕᐊᖕᓃᓐᓂᖏᓐᓄᑦ ᐊᑐᖃᑦᑕᖅᑐᖅ ᐃᓕᓴᖅᓯᔪᖅ ᐃᓄᐃᑦ ᑕᐃᒪᐃᓐᓂᖏᓐᓂᒃ, ᐃᓚᒋᔭᐅᖏᓐᓇᐅᔭᖅᖢᑎᒡᓗ ᓄᓇᐅᑉ 
ᑕᐅᑦᑐᐊᓄᑦ, ᖁᕝᕙᕆᐊᖅᑎᑦᑎᓪᓗᓂᓗ ᑲᔪᓯᔪᒥᒃ ᐃᓄᐃᑦ ᐊᑐᖅᑕᐅᓂᖏᓐᓂᒃ; ᐅᖃᐅᓯᖃᕐᒥᔪᖅ ᓴᐳᒻᒥᓗᒍ ᐱᒻᒪᕆᐅᔪᑦ 
ᓄᓇᒥᙶᖅᑐᑦ ᐊᒻᒪ ᐃᓕᖅᑯᓯᕆᔭᐅᔪᑦ, ᔭᒐᑎᑦᑎᑕᐃᓕᒪᓂᖅ ᓇᓕᒧᒌᒃᑎᑦᑎᓂᕐᒥᒃ ᓄᓇᒥ ᐃᓕᖅᑯᓯᕐᓂᒡᓗ ᖃᐅᔨᒪᓗᒋᓪᓗ 
ᐱᒻᒪᕆᐅᔪᑦ ᒪᑭᒪᔾᔪᑎᓄᑦ ᐱᕕᒃᓴᑦ ᐊᓯᐅᑐᐃᓐᓇᙱᓪᓗᑎᒃ. 

ᓄᓇᕗᒻᒥ ᒥᕐᖑᐃᖅᓯᕐᕕᐅᑉ ᓇᓃᑎᑕᐅᓂᖓ ᐋᖅᑭᒃᓯᒪᓕᖅᑎᑕᐅᕙᒃᐳᖅ ᐋᖅᑭᒃᓱᐃᔪᖃᕐᓂᖓᓂ ᒥᕐᖑᐃᖅᓯᕐᕕᐅᑉ 
ᐊᑐᖅᑕᐅᓪᓗᐊᑕᕐᓂᐊᖅᑐᓄᑦ ᐸᕐᓇᒃᑕᐅᓯᒪᔪᒥᒃ. 

ᒫᓐᓇ ᖃᓄᐃᓕᖓᓂᖓ 
ᒫᓐᓇ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᓇᓗᓇᐃᖅᓯᖕᒪᑦ ᐅᑯᓂᖓ ᑕᓪᓕᒪᓂᒃ ᒥᕐᖑᐃᖅᓯᕐᕕᖕᓄᑦ ᖃᓄᐃᑦᑑᓂᖏᓐᓂᒃ: 

• ᓄᓇᒥᙶᖅᑐᑦ ᐱᙳᐊᕐᕖᑦ ᒥᕐᖑᐃᖅᓯᕕᑦ ᓄᓇᒦᑦᑐᓂᒃ ᓴᐳᔾᔨᓇᓱᒃᖢᑎᒃ ᒥᕐᖑᐃᖅᓯᕕᖕᓂ ᐃᑲᔫᑕᐅᓗᑎᒃ, 
ᐃᓕᓐᓂᐊᖅᑎᑦᑎᔾᔪᑎᓄᑦ ᐊᒻᒪ ᐃᓄᖕᓄᑦ ᖁᕕᐊᒋᔭᐅᓗᑎᒃ. 

• ᓯᓚᒥ ᑭᐱᙳᐃᔭᕐᓂᕐᒧᑦ ᒥᕐᖑᐃᖅᓯᕐᕕᒋᔭᐅᔪᑦ ᐱᑎᑦᑎᔪᒪᓪᓗᑎᒃ ᐱᕕᒃᓴᓂᒃ ᓯᓚᒥ ᑭᐱᙳᐃᔭᕐᓂᕐᒧᑦ ᐱᓕᕆᐊᖑᕙᒃᑐᓄᑦ 
ᑭᒃᑯᑐᐃᓐᓇᓄᑦ. 

• ᓄᓇᓕᖕᓂ ᒥᕐᖑᐃᖅᓯᕐᕖᑦ ᓯᓚᒥ ᐱᙳᐊᖅᑐᓕᕆᓂᕐᒧᑦ ᐱᓕᕆᑎᑦᑎᕙᒡᓗᑎᒃ ᐃᑲᔫᑕᐅᓗᑎᒃ ᓄᓇᓕᖕᓄᑦ. 
• ᒥᕐᖑᐃᕐᓯᕐᕖᑦ ᖁᕕᐊᓱᒃᑎᑦᑎᓗᑎᒃ, ᐊᑲᕐᕆᓗᑎᒃ ᐊᒻᒪᓗ ᐃᖢᕐᕆᓗᑎᒃ ᐊᐅᓪᓚᖅᓯᒪᔪᓄᑦ ᑭᒃᑯᑐᐃᓐᓇᕐᓄᑦ. 
• ᒥᕐᖑᐃᖅᓯᕖᑦ ᐊᑐᐃᓐᓇᕈᖅᑎᑕᐅᓗᑎᒃ ᐊᒻᒪ ᐃᖅᑲᐅᒪᔾᔪᑕᐅᓗᑎᒃ ᐃᑦᑕᕐᓂᓴᕐᓄᑦ ᐊᒻᒪ ᐃᑦᑕᕐᓂᓴᖃᕐᕕᖕᓄᑦ 

ᓄᓇᖏᓪᓗ ᐃᓕᓐᓂᐊᖅᑎᑦᑎᔾᔪᑎᓄᑦ ᐊᒻᒪ ᐃᓄᖕᓄᑦ ᖁᕕᐊᒋᔭᐅᓗᑎᒃ. 

ᐊᑐᖅᑕᐅᔪᒪᔪᖅ 
ᑲᔾᔭᐅᓴᒡᕖᑦ: ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᓕᕆᐊᒃᓴᖓᑦ ᑐᒃᓯᕋᖅᑐᖅ ᑕᓪᓕᒪᓂᒃ ᒥᕐᖑᐃᖅᓯᕐᕕᖕᓄᑦ ᓇᓃᓐᓂᖏᓐᓂ ᖃᓄᐃᑦᑑᓂᖏᑦ: 

• ᐆᒪᔪᓄᑦ ᐱᒻᒪᕆᐅᓂᖏᓐᓄᑦ ᒥᕐᖑᐃᖅᓯᕕᖏᑦ ᓴᐳᔾᔨᔾᔪᑎᒃᓴᑦ ᐆᒪᔪᑦ ᓇᔪᒐᖏᓐᓂᒃ, ᐱᒻᒪᕆᐅᔪᑦ ᐆᒪᔪᖃᕐᕖᑦ ᐊᒻᒪ 
ᐃᓕᖅᑯᓯᒃᑯᑦ ᓄᓇᐅᑉ ᑕᐅᑦᑐᐊ ᓄᓇᒥᙶᖅᑐᑦ, ᐱᕕᖃᕈᑕᐅᓗᑎᒡᓗ ᒥᕐᖑᐃᖅᓯᕐᕕᓕᐊᖅᐸᒃᑐᓄᑦ ᖃᐅᔨᔪᓐᓇᖁᓪᓗᒋᑦ 
ᐊᔾᔨᒌᙱᑦᑐᓂᒃ ᓄᓇᒦᑦᑐᓂᒃ ᓄᓇᕘᒥ. 

• ᓄᓇᓕᖕᓄᑦ ᒥᕐᖑᐃᖅᓯᕖᑦ ᓴᐳᔾᔨᔾᔪᑕᐅᓇᓱᒃᖢᑎᒃ ᐃᓄᖕᓄᑦ ᐊᑐᖅᑕᐅᖃᑦᑕᖅᓯᒪᔪᓄᑦ ᐅᕝᕙᓘᓐᓃᑦ ᑭᖑᓂᑦᑎᓐᓂ 
ᐃᓕᖅᑯᓯᓕᕆᔨᐅᖃᑦᑕᖅᓯᒪᔪᓄᑦ ᑭᖑᓂᖔᑦᑎᓐᓂ, ᐊᒻᒪ ᖁᕕᐊᒋᔭᐅᖏᓐᓇᖅᑐᑦ ᓄᓇᕗᒥᐅᓄᑦ ᐅᓪᓗᒥ 
ᑭᐱᙳᐃᔭᕐᕕᐅᖃᑦᑕᖅᑐᓄᑦ. ᓄᓇᓕᖕᓄᑦ ᒥᕐᖑᐃᖅᓯᕐᕖᑦ ᐱᑎᑦᑎᕙᒃᐳᑦ ᑭᐱᙳᐃᔭᕐᓂᕐᒧᑦ ᐊᑐᖅᑕᐅᕙᒃᑐᓂᒃ 
ᐊᑐᖅᑕᐅᕙᒃᑐᑐᖃᕐᓂᒡᓗ ᐅᐱᒍᓱᖕᓂᕐᒧᑦ, ᓴᐳᔾᔨᓯᒪᓂᕐᒧᓪᓗ ᓄᓇᒥᙶᖅᑐᓂᒃ ᐃᓕᖅᑯᓯᑐᖃᕐᓄᓪᓗ 
ᐅᔾᔨᕐᓇᕐᓂᕆᔭᐅᔪᓂᒃ ᐃᑲᔪᖅᐸᒃᑐᓂᒃ ᑭᐱᙳᐃᔭᕐᓂᕐᒧᑦ ᐱᓕᕆᐊᖑᕙᒃᑐᓄᑦ ᒥᕐᖑᐃᖅᓯᕐᕕᖕᒥ. 

• ᐃᓄᐃᑦ ᓄᓇᒋᖃᑦᑕᖅᓯᒪᔭᑐᖃᖏᓐᓂ ᒥᕐᖑᐃᖅᓯᕖᑦ ᓴᐳᔾᔨᓇᓱᒃᖢᑎᒃ ᓄᓇᓂᒃ ᐃᑦᑕᕐᓂᓴᖃᕐᕕᖕᓂᒃ ᐅᕝᕙᓘᓐᓃᑦ 
ᐃᓕᖅᑯᓯᒃᑯᑦ ᐅᔾᔨᕐᓇᕐᓂᐅᔪᓂᒃ ᐃᓄᖕᓄᑦ ᓄᓇᓕᖕᓂ, ᐊᕕᒃᑐᖅᓯᒪᔪᓂ ᐊᒻᒪ ᓄᓇᕘᒥ. ᐃᓄᐃᑦ 
ᓄᓇᒋᖃᑦᑕᖅᓯᒪᔭᑐᖃᖏᓐᓂ ᒥᕐᖑᐃᖅᓯᕕᒃ ᐊᑐᐃᓐᓇᐅᑎᑦᑎᔪᖅ ᓴᐳᔾᔨᓂᕐᒥᑦ ᐃᓕᖅᑯᓯᒧᑦ ᐱᔾᔪᑎᒃᓴᓂᑦ ᐅᕝᕙᓘᓐᓃᑦ 
ᖃᓄᐃᓕᖓᓂᖓ ᐃᑲᔫᑕᐅᓲᓂᒃ ᐊᓯᐅᑎᑦᑎᑦᑕᐃᓂᕐᒥᑦ ᐱᔪᒥᓴᐃᓂᕐᒧᓪᓗ ᐃᓕᖅᑯᓯᑐᖃᕐᒥᑦ ᐃᓄᐃᑦ ᐅᕝᕙᓘᓐᓃᑦ 
ᑭᖑᓂᐊᓂ ᐃᓕᖅᑯᓯᕆᔭᐅᕙᓚᐅᖅᑐᓂ. 

• ᑐᓪᓕᓃᑦ ᒥᕐᖑᐃᖅᓯᕖᑦ ᑐᑭᓕᐊᖓᓪᓗᑎᒃ ᒥᕐᖑᐃᖅᓯᕖᑦ ᑕᑯᒃᓴᐅᑎᑦᑎᔪᑦ ᑰᖕᓂᒃ, ᐃᒡᓕᓂᕐᓂᒃ, ᓂᕐᔪᑎᑦ 
ᑕᒡᔪᐊᕐᕕᒋᕙᒃᑕᖏᓐᓂᒃ, ᐊᓯᖏᓐᓂᒡᓗ ᐊᖅᑯᑎᓂᒃ ᐱᒻᒪᕆᐅᒋᔭᐅᔪᑦ ᓴᐳᔾᔨᔾᔪᑎᒃᓴᑦ ᓄᓇᐅᑉ ᑕᐅᑦᑐᐊᓂᒃ ᐅᕝᕙᓘᓐᓃᑦ 
ᐱᔾᔪᑎᒃᓴᓂᒃ ᓄᓇᕗᒻᒥ, ᐅᕝᕙᓘᓐᓃᑦ ᐊᖅᑯᑎᒋᔭᐅᓪᓗᑎᒃ ᐱᒻᒪᕆᐅᓪᓗᑎᒃ ᐃᓄᐃᑦ ᐱᐅᓯᑐᖃᖏᓐᓄᑦ. ᑐᓪᓕᓃᑦ 
ᒥᕐᖑᐃᓯᕐᕖᑦ ᐱᐅᖅᓱᐊᕈᑕᐅᕗᑦ ᐊᒃᑐᐊᓂᕆᔭᐅᔪᓄᑦ ᐱᒻᒪᕆᐅᔪᓄᑦ ᐃᓕᖅᑯᓯᒃᑯᑦ ᐅᔾᔨᕐᓇᕐᓂᐅᔪᓄᑦ ᐅᕝᕙᓘᓐᓃᑦ 
ᐆᒪᔪᑦ ᓇᔪᒐᖏᓐᓄᑦ. ᑐᓪᓕᓃᑦ ᖃᓄᑐᐃᓐᓇᖅ ᑕᑭᑎᒋᔪᓐᓇᖅᑐᑦ ᓯᓕᒃᑎᒋᔪᓐᓇᖅᑐᓪᓗ ᐱᔭᕆᐊᖃᕐᓗᓂ ᑭᒡᒐᖅᑐᐃᓗᓂ 
ᑐᑭᓕᐊᖅᑐᒥᒃ, ᖃᐅᔨᔭᐅᔪᓐᓇᖅᐳᕐᓗ ᓴᐳᔾᔭᐅᓯᒪᒃᐸᑦ ᐱᔾᔪᑕᐅᓗᓂ ᓄᓇᓕᖕᓄᑦ, ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ 
ᓄᓇᕗᒻᒥᓘᓐᓃᑦ ᐱᒻᒪᕆᐅᓂᖏᓐᓂ. 

• ᑐᐱᕐᕖᑦ ᒥᕐᖑᐃᖅᓯᕕᖕᓂᑦ ᓄᓇᓕᕋᓛᖃᕐᕕᖕᓂ ᒪᑭᒪᔾᔪᑎᖃᖅᑎᑦᑎᓲᖑᕗᑦ ᓄᓇᓕᖕᓂ ᐅᕝᕙᓘᓐᓃᑦ ᓄᓇᒥᙶᖅᑐᓂᒃ. 
ᑐᐱᕐᕖᑦ ᒥᕐᖑᐃᖅᓯᕕᑦ ᓄᓇᓕᖕᓃᒐᔪᒃᐳᑦ ᖃᓂᒋᔮᓂᓘᓐᓃᑦ ᑲᔾᔮᕐᓇᖅᑐᓂᒃ, ᐊᒻᒪ ᐊᐅᓪᓛᕐᕕᐅᔪᓐᓇᖅᖢᑎᒃ ᑕᒪᐃᓐᓄᑦ 
ᓄᓇᖅᑲᑎᒌᓄᑦ ᐊᒻᒪ ᓄᓇᓕᖕᓂᙶᙱᑦᑐᓄᑦ ᐳᓛᖅᑎᓄᑦ ᐱᐅᓯᒋᐊᕈᑕᐅᓲᓄᑦ ᑭᐱᙳᐃᔭᕐᓂᕐᒧᑦ ᐱᕕᒃᓴᐅᔪᓐᓇᖅᑐᓂᒃ 
ᐊᒻᒪ ᓄᓇᓕᖕᓂ ᐳᓚᕋᖅᑐᓕᕆᓂᕐᒧᑦ ᐱᕕᒃᓴᐅᔪᓐᓇᖅᑐᓂᒃ. ᑐᐱᕐᕖᑦ ᒥᕐᖑᐃᖅᓯᕕᑦ ᖃᓄᑐᐃᓐᓇᖅ 
ᐊᖏᓂᖃᕆᐊᖃᕋᔭᖅᑐᒃᓴᐅᔪᑦ ᐊᑦᑕᕐᓇᙱᑦᑐᓂᒃ ᐊᒻᒪ ᑲᔪᓯᑎᑕᐅᔪᓐᓇᖅᑐᓂᒃ ᐊᐅᓪᓛᖅᓯᒪᔪᓄᑦ ᐊᐅᓚᔪᓐᓇᐅᑎᓂᒃ. 

ᑐᒃᓯᕋᐅᑎᐅᔪᖅ ᓄᑖᖅ ᓄᓇᕗᒻᒥ ᒥᕐᖑᐃᓯᕐᕕᖕᓄᑦ ᐱᖁᔭᖅ ᐊᑐᓕᖅᑕᐅᓗᓂ ᖃᓄᐃᑦᑑᓂᖏᓐᓄᑦ ᓇᓗᓇᐃᖅᑕᐅᓯᒪᔪᑦ 
ᑲᔾᔭᐅᓴᒡᕕᖕᒥᑦ: ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᓕᕆᐊᒃᓴᖓᑦ. 

ᐊᐱᖅᑯᑏᑦ 
ᐊᓯᖏᓐᓂᒃ ᒥᕐᖑᐃᖅᓯᕐᕕᖕᓄᑦ ᓇᓗᓇᐃᖅᑕᐅᓯᒪᔪᓂᒃ ᐃᓱᒪᒋᔭᐅᔪᖃᕆᐊᖃᖅᐸ ᐃᓚᓕᐅᔾᔭᐅᓗᑎᒃ ᓄᓇᕘᒥ ᒥᕐᖑᐃᖅᓯᕕᖕᓄᑦ 
ᐱᖁᔭᕐᒧᑦ? 

ᐱᔾᔪᑕᐅᔪᖅ #2: ᐅᓂᒃᑲᐅᓯᖃᕐᓂᖅ ᖃᓄᐃᓕᖓᓕᕐᓂᖏᓐᓂᒃ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ 
ᒥᕐᖑᐃᖅᓯᕐᕕᖕᓂ 
ᐅᓂᒃᑳᖅᓯᒪᓂᖓ 
ᐊᔾᔨᒌᖕᓂᖅ ᓵᑕᒃᓴᐅᔪᓐᓇᕐᓂᕐᓗ ᐱᔭᐅᖃᑦᑕᖅᑐᑦ ᐅᓂᒃᑳᓕᐅᖃᑦᑕᕐᓂᒃᑯᑦ ᓄᓇᕗᒥᐅᓄᑦ ᖃᓄᐃᓕᖓᓕᕐᓂᖏᓐᓂᒃ ᐱᓇᓱᐊᖅᑕᑦ, 
ᐱᓕᕆᐊᒃᓴᑦ, ᐊᒻᒪ ᐱᓕᕆᐊᑦ.  

ᒫᓐᓇ ᖃᓄᐃᓕᖓᓂᖓ 
ᒪᓕᒐᖅᑎᒍᑦ ᐱᔭᕆᐊᖃᖅᑐᖃᙱᑦᑐᖅ ᐊᕙᑎᓕᕆᔨᒃᑯᓐᓄᑦ ᐃᓄᖕᓄᑦ ᐅᓂᒃᑳᓕᐅᕐᓗᑎᒃ ᖃᓄᐃᓕᖓᓂᖓᓂᒃ ᓄᓇᕗᒻᒥ 
ᒥᕐᖑᐃᖅᓯᕐᕖᑦ. ᐊᕙᑎᓕᕆᔨᒃᑯᑦ ᒫᓐᓇ ᐊᑐᐃᓐᓇᐅᑎᑦᑎᓲᖑᕗᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᓂᒃ ᑲᑐᔾᔨᓪᓗᑎᒃ ᐸᕐᓇᐃᔨᑦ 
ᐊᐅᓚᑦᑎᔨᓪᓗ ᑲᑎᒪᔨᕋᓛᓄᑦ ᑲᒪᒋᔭᒃᓴᓕᖕᓄᑦ ᓄᓇᕘᒥ ᒥᕐᖑᐃᖅᓯᕕᖕᓄᑦ. 

ᐊᑐᖅᑕᐅᔪᒪᔪᖅ 
ᐃᒪᓐᓇᐅᖁᔨᔪᖃᖅᐳᖅ, ᐊᕙᑎᓕᕆᔨᒃᑯᑦ ᐃᓄᖕᓄᑦ ᐅᓂᒃᑲᐅᓯᖃᕐᓗᑎᒃ ᖃᓄᐃᓕᖓᓕᕐᓂᖏᓐᓄᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓂ 
ᐊᕐᕌᒍᑦ ᐱᖓᓱᑦ ᐊᓂᒍᑐᐊᕌᖓᑕ, ᑐᕌᕆᔭᖃᕐᓗᑎᒃ ᑕᐃᒪᐃᑦᑐᓂᒃ ᐅᓂᒃᑲᐅᓯᕐᓂᒃ ᑐᓴᐅᒪᑎᑦᑎᔪᒪᓂᕐᒧᑦ ᓄᓇᕗᒻᒥᐅᓂᒃ 
ᐱᖃᖃᑕᐅᔪᓂᒡᓗ ᖃᓄᐃᓕᖓᓕᕐᓂᖓᓄᑦ ᒥᕐᖑᐃᖅᓯᕐᕕᖕᓄᑦ ᐸᕐᓇᐅᑎᑦ, ᒥᕐᖑᐃᖅᓯᕐᕕᖕᓄᑦ ᐊᐅᓚᓂᕆᔭᐅᔪᑦ, ᐃᑦᑕᕐᓂᓴᕐᓂᒃ 
ᖁᕕᐊᒋᔭᖃᕐᓂᕐᒧᑦ, ᐱᓕᕆᐊᒃᓴᓄᑦ, ᐳᓚᕋᖅᑐᓕᕆᓂᕐᒧᓪᓗ. 

ᐊᐱᖅᑯᑏᑦ 
ᖃᓄᖅ ᐊᑯᓚᐃᑎᒋᔪᒥᒃ ᐊᕙᑎᓕᕆᔨᒃᑯᑦ ᐅᓂᒃᑳᓕᐅᖃᑦᑕᕆᐊᖃᖅᐸᑦ ᖃᓄᐃᓕᖓᓕᕐᓂᖏᓐᓂᒃ ᓄᓇᕘᒥ ᒥᕐᖑᐃᖅᓯᕖᑦ? 

ᑭᓱᑦ ᑐᑭᓯᒋᐊᒐᒃᓴᑦ ᐃᓚᓕᐅᔾᔭᐅᒋᐊᖃᖅᐸᑦ ᑖᒃᑯᓇᓂ ᐅᓂᒃᑳᓂᒃ? 

ᐱᔾᔪᑕᐅᔪᖅ 3: ᐱᓕᕆᔪᒪᑦᑎᐊᕐᓂᖅ, ᑐᙵᕕᒋᔭᐅᔪᑦ, ᐊᓐᓂᕆᔭᐅᔪᑦ, ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᑦ 
 

ᐅᓂᒃᑳᖅᓯᒪᓂᖓ 
ᐃᓚᖏᑦ ᒪᓕᒐᓕᐊᖑᔪᒪᔪᑦ ᐃᓚᖃᖅᐳᑦ ᑐᙵᕕᖕᓂᒃ ᐊᒻᒪ ᐱᒻᒪᕆᐅᒋᔭᐅᔪᓂᒃ ᑎᑎᕋᖅᓯᒪᓪᓗᑎᒃ ᐋᖅᑭᒃᓯᔾᔪᑕᐅᓪᓗᑎᒃ 
ᐱᒻᒪᕆᐅᒋᔭᐅᔪᓂᒃ ᐊᒻᒪ ᑐᙵᕕᖕᓂᒃ ᐱᓯᒪᔭᐅᓪᓗᑎᒃ ᓄᓇᕘᒥ ᒥᕐᖑᐃᖅᓯᕕᖕᓄᑦ ᐱᖁᔭᕐᒧᑦ, ᐋᖅᑭᒃᑕᐅᓯᒪᓪᓗᑎᒡᓗ 
ᑐᓴᖅᑎᑦᑎᔾᔪᑕᐅᓇᓱᒃᖢᑎᒃ ᐱᖁᔭᐅᑉ ᐱᔾᔪᑎᒋᔭᖓᓂᒃ. ᐃᓚᖏᑦ ᒪᓕᒐᐃᑦ ᓇᓗᓇᐃᖅᓯᒋᕗᑦ ᑭᒃᑯᓐᓄᑦ, ᐅᕝᕙᓘᓐᓃᑦ ᑭᓱᒧᑦ, 
ᒥᕐᖑᐃᕐᓯᕐᕖᑦ ᑐᕌᖓᑎᑕᐅᖕᒪᖔᑕ. ᐊᒻᒪ ᓱᓕ, ᓄᑖᖑᓂᖅᓴᑦ ᒪᓕᒐᓕᐊᖑᔪᒪᔪᑦ ᐋᖅᑭᒃᑕᐅᔪᑦ ᓄᓇᕗᒻᒥ ᐃᓚᓕᐅᔾᔨᕗᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᒃ. 

ᒫᓐᓇ ᖃᓄᐃᓕᖓᓂᖓ 
ᒫᓐᓇ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᓇᓗᓇᐃᖅᓯᓯᒪᙱᑦᑐᖅ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᓕᐅᔾᔭᐅᖕᒪᖔᑕ 
ᐅᕝᕙᓘᓐᓃᑦ ᑐᓴᖅᑎᑦᑎᖕᒪᖔᑕ ᐱᖁᔭᕐᒥ, ᓇᓗᓇᐃᖅᓯᓯᒪᙱᖦᖢᓂᓗ ᐱᔾᔪᑎᖓᓂᒃ ᑕᐅᑐᖅᑰᖅᑕᖓᓂᒡᓘᓐᓃᑦ ᓄᓇᕘᒥ 
ᒥᕐᖑᐃᖅᓯᕕᖕᓄᑦ. ᐱᖁᔭᖅ ᓇᓗᓇᐃᖅᓯᓯᒪᙱᑦᑐᖅ ᑐᙵᕕᐅᔪᓂᒃ ᐅᕝᕙᓘᓐᓃᑦ ᐱᒻᒪᕆᐅᒋᔭᐅᔪᓂᒃ ᓄᓇᕘᒥ ᒥᕐᖑᐃᖅᓯᕕᖕᓄᑦ, 
ᑐᕌᖓᙱᖦᖢᓂᓗ ᓄᓇᕘᒥ ᒥᕐᖑᐃᖅᓯᕕᖕᓄᑦ ᑭᓱᓪᓚᕆᖕᓄᑦ ᐱᔾᔪᑕᐅᔪᓄᑦ.  

ᑲᔾᔭᐅᓴᒡᕖᑦ: ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᓕᕆᐊᒃᓴᖓ ᓇᓗᓇᐃᖅᓯᕗᖅ ᑕᐅᑐᖅᑰᖅᑕᐅᔪᒥᒃ, ᐱᓕᕆᐊᒃᓴᕆᑎᑕᐅᔪᒥᒃ, 
ᑐᕌᒐᕆᔭᐅᔪᓂᒃ, ᐊᒻᒪ ᑐᙵᕕᖏᓐᓂᒃ ᐊᒃᑐᐊᓂᖃᕐᓂᖏᓐᓄᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ. ᑕᑯᒃᓴᐅᑎᑦᑎᖕᒥᔪᖅ ᐃᓄᐃᑦ 
ᖃᐅᔨᒪᔭᑐᖃᖏᑕ ᑐᙵᕕᖏᓐᓂᒃ ᐊᒻᒪ ᐃᓄᐃᑦ ᐱᒻᒪᕆᐅᒋᔭᖏᓐᓂᒃ ᓄᓇᕘᒥ ᒥᕐᖑᐃᖅᓯᕕᖕᓄᑦ ᐸᕐᓇᐃᓂᕐᒧᑦ, ᓴᖅᑭᑦᑎᓂᕐᒧᑦ, 
ᐊᐅᓚᑦᑎᓂᕐᒧᑦ, ᐊᒻᒪ ᐊᐅᓚᑦᑎᔾᔪᑎᓄᑦ. 

ᐊᑐᖅᑕᐅᔪᒪᔪᖅ 
ᐃᒪᓐᓇᐅᖁᔨᔪᖃᕋᔭᖅᐳᖅ, "ᐊᑐᖅᑕᐅᕙᒃᑐᑦ ᐊᓐᓂᕆᔭᐅᔪᓪᓗ" ᐃᓚᓕᐅᔾᔭᐅᓗᑎᒃ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ ᐱᖁᔭᕐᒥ, 
ᓇᓗᓇᐃᖅᓯᓇᔭᖅᖢᓂ ᐱᓪᓗᐊᑕᕐᓂᒃ ᐊᓐᓂᕆᔭᐅᔪᓂᒃ, ᑐᙵᕕᒋᔭᐅᔪᓂᒃ, ᑕᐅᑐᒃᑕᐅᔪᓂᒡᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᒃᑐᐊᓂᖃᕐᓂᖏᓐᓄᑦ ᐸᕐᓇᐃᓂᕐᒧᑦ, ᐋᖅᑭᒃᓯᒪᓕᖅᑎᑦᑎᓂᕐᒧᑦ, ᐊᐅᓚᑦᑎᓂᕐᒧᑦ, ᐊᐅᓚᓂᕐᒧᓪᓗ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ 
ᒥᕐᖑᐃᖅᓯᕐᕕᖕᓄᑦ ᓄᓇᕗᒻᒥ. ᐃᒪᓐᓇᐅᖁᔨᔪᖃᕆᕗᖅ, ᐱᓕᕆᐊᖃᓪᓚᕆᒍᒪᕙᖕᓂᖅ ᐃᓚᓕᐅᔾᔭᐅᓯᒪᖁᔭᐅᓪᓗᓂ. 

ᐊᐱᖅᑯᑏᑦ 
ᑭᒃᑯᓐᓄᑦ, ᐅᕝᕙᓘᓐᓃᑦ ᑭᓱᓄᑦ, ᓄᓇᕗᒻᒥ ᒥᕐᖑᐃᖅᓯᕖᑦ ᑐᕌᖓᓪᓗᐊᖅᐸᑦ?  

ᐱᔾᔪᑕᐅᔪᖅ #4: ᐊᑐᓕᖅᑎᓪᓗᒍ ᓄᓇᕗᒻᒥ ᒥᕐᖑ ᐃᖅᓯᕕᖕᓄᑦ ᐱᖁᔭᖅ 
 

ᐅᓂᒃᑳᖅᓯᒪᓂᖓ 
ᐊᑐᓕᖅᑎᑦᑎᓂᕐᒧᑦ ᐱᓕᕆᐊᒃᓴᑦ ᐱᔭᕆᐊᓕᑦ ᐱᖁᓪᓗᒍ ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᖁᔭᖓ ᐊᑐᐊᒐᖏᓪᓗ ᐃᒃᐱᒋᔭᐅᑦᑎᐊᕐᓗᑎᒃ 
ᐳᓛᖅᑐᓄᑦ ᒥᕐᖑᐃᖅᓯᕐᕕᖕᓄᑦ, ᐳᓛᖅᑎᓪᓗ ᐱᐅᙱᑦᑐᒃᑯᑦ ᐊᒃᑐᐃᙱᓪᓗᑎᒃ ᐊᑐᖅᑕᐅᓂᖓᓂᒃ ᖁᕕᐊᒋᔭᖃᕐᓂᖏᓪᓗ 
ᒥᕐᖑᐃᖅᓯᕐᕖᑦ ᐊᓯᖏᓐᓄᑦ. 

ᒫᓐᓇ ᖃᓄᐃᓕᖓᓂᖓ 
ᒫᓐᓇ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᐱᔪᓐᓇᖅᑎᑦᑎᔪᖅ ᒥᓂᔅᑕᒥᒃ ᑎᒃᑯᐊᖅᓯᓗᓂ ᐊᖓᔪᖅᑳᒻᒪᕆᖕᒥᒃ ᒥᕐᖑᐃᖅᓯᕐᕖᑦ, 
ᑲᒪᒋᔭᖃᖅᑐᑦ ᑎᑎᕋᕐᕕᖕᒥᐅᑕᓕᕆᔾᔪᑎᓂᒃ ᐊᑐᖅᑎᑦᑎᔾᔪᑎᓂᒡᓗ ᐱᖁᔭᕐᒥ ᐊᑐᐊᒐᖏᓐᓂᒡᓗ ᓄᓇᕗᒻᒥ ᒥᕐᖑᐃᖅᓯᕐᕕᖕᓂ. 
ᐱᕕᖃᕈᑕᐅᒋᓪᓗᓂ ᒥᓂᔅᑕᒧᑦ ᑎᒃᑯᐊᖅᓯᔪᓐᓇᕐᓗᓂ ᒥᕐᖑᐃᖅᓯᕐᕕᖕᒥ ᐱᓕᕆᔨᒃᓴᓂᒃ ᐃᑲᔪᖃᑦᑕᖁᓪᓗᒋᑦ ᐊᒡᓚᕝᕕᓕᕆᔾᔪᑎᓂᒃ ᐊᒻᒪ 
ᐊᑐᓕᖅᑎᑕᐅᔪᓂᒃ ᐱᖁᔭᕐᒥ ᐊᒻᒪ ᒪᓕᒋᐊᓕᖕᓂᒃ.  

ᐊᑐᖅᑕᐅᔪᒪᔪᖅ 
ᐃᖏᕐᕋᑦᑎᐊᓕᒃᑲᓐᓂᖁᓪᓗᒋᑦ, ᑐᒃᓯᕋᐅᑕᐅᕗᖅ ᓄᑖᖅ ᐱᖁᔭᖅ ᐊᔪᕐᓇᙱᓐᓂᖅᓴᐅᖁᓪᓗᒍ ᑎᒃᑯᐊᖅᓯᒋᐊᒃᓴᖅ 
ᒥᕐᖑᐃᖅᓯᕕᓕᕆᔨᒃᓴᓂᒃ ᐱᕕᖃᖅᑎᓪᓗᒋᑦ ᓄᓇᕗᒻᒥ ᒥᕐᖑᐃᖅᓯᕕᓕᕆᔨᑦ ᐊᒻᒪ ᓄᓇᐃᑦ ᓴᐳᔾᔭᐅᓯᒪᔪᑦ ᐱᔪᓐᓇᕐᓂᖅᑖᖅᑎᓪᓗᒋᑦ 
ᑎᒃᑯᐊᖅᓯᔪᓐᓇᕐᓗᑎᒃ ᒥᕐᖑᐃᖅᓯᕕᓕᕆᔨᒃᓴᓂᒃ. ᐃᒪᓐᓇᐅᖁᔨᔪᖃᕆᕗᖅᑕᐅᖅ, ᑕᒪᒃᑯᐊ ᐸᓖᓯᒋᔭᐅᔪᑦ ᐊᑐᓕᖅᑎᑦᑎᔪᓐᓇᕐᓗᑎᒃ 
ᐱᖁᔭᕐᒥᒃ, ᐃᓚᒋᔭᐅᓗᑎᒃ ᐆᒪᔪᕐᓂᐊᖅᑎᑦ, ᐊᕙᑎᒥᒃ ᓴᐳᔾᔨᓯᒪᓂᕐᒧᑦ ᐱᓕᕆᔩᑦ, ᑕᒪᕐᒥᑦᑎᐊᖅ ᐃᓚᒋᔭᐅᔪᑦ ᐸᓖᓯᒃᑯᓐᓂ, 
ᕼᐋᒻᒪᓚᒃᑯᓐᓂ ᒪᓕᒐᕋᓛᓕᕆᔨᓂᒃ, ᐊᒻᒪᓗᑦᑕᐅᖅ ᒥᕐᖑᐃᖅᓯᕐᕕᖕᓄᑦ ᐃᑲᔪᖅᑕᐅᕕᐅᑉ ᐊᖓᔪᖅᑳᖓᓂᒃ 
ᐊᑐᖅᑎᑦᑎᓪᓚᕆᒃᐸᒃᑐᓂᒡᓗ ᐅᑯᑎᒎᓇᖅ ᑲᓇᑕᒥ ᒥᕐᖑᐃᖅᓯᕐᕕᖕᓄᑦ ᐱᖁᔭᕐᒥ.  

ᐊᒻᒪᓗᑦᑕᐅᖅ, ᑐᒃᓯᕋᐅᑎᐅᔪᖅ ᐊᐅᓚᑦᑎᔨᖓᓐᓂᑦ ᓄᓇᕗᒻᒥ ᒥᕐᖑᐃᖅᓯᕐᕖᑦ ᓴᐳᔾᔭᐅᓯᒪᔪᓪᓗ ᓄᓇᖃᕐᕖᑦ ᐱᕕᖃᖅᑎᑕᐅᓗᑎᒃ 
ᑎᒃᑯᐊᖅᓯᓂᕐᒥᑦ ᐃᖅᑲᓇᐃᔭᖅᑎᓂᑦ ᓈᒻᒪᒃᑐᓂᑦ ᐊᔪᙱᓐᓂᖃᖅᑐᓂᑦ ᒥᕐᖑᐃᖅᓯᕐᕕᖕᒥ ᓴᐳᔾᔨᔨᐅᓂᕐᒧᑦ, ᓇᓗᓇᐃᖅᑕᐅᓯᒪᔪᓂᑦ 
ᒪᓕᒐᕐᓂᑦ ᐊᑐᖅᑎᑦᑎᓂᕐᒧᑦ ᐱᔪᓐᓇᕐᓂᖃᕐᓂᕐᒥᑦ ᐱᓕᕆᐊᒃᓴᓂᓪᓗ ᑎᓕᓯᓂᕐᒧᑦ ᑐᑭᒧᐊᑦᑎᑦᑎᔨᒧᑦ. 

ᐊᐱᖅᑯᑏᑦ 
ᑭᒃᑯᑦ ᐱᔪᓐᓇᓪᓗᐊᖅᐸᑦ ᐊᑐᓕᖅᑎᑦᑎᓂᕐᒥᒃ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᕐᒥ? 

ᐱᔾᔪᑕᐅᔪᖅ #5: ᐊᑭᓕᒐᒃᓴᙳᖅᑎᑕᐅᔪᑦ ᐊᑐᕐᓂᕐᓗᒃᑕᐅᔪᓄᑦ ᓄᓇᕘᒥ ᒥᕐᖑᐃᖅᓯᕕᖕᓂ 
 

ᐅᓂᒃᑳᖅᓯᒪᓂᖓ 
ᐊᓄᓪᓚᒃᓯᖅᑕᐅᓃᑦ ᐃᓄᖕᓄᑦ ᓯᖁᒥᑦᑎᔪᓄᑦ ᒪᓕᒐᕐᒥᒃ.  

ᒫᓐᓇ ᖃᓄᐃᓕᖓᓂᖓ 
ᒫᓐᓇ ᐱᖁᔭᖅᑎᒍᑦ, ᐊᑭᑐᓛᒥᒃ ᓱᒋᐊᖅᑕᐅᓂᖅ ᐃᓄᖕᓄᑦ ᓯᖁᒥᑦᑎᔪᓄᑦ ᐊᑭᓖᑎᑕᐅᓲᖑᕗᑦ $500−ᓂᒃ ᐊᒻᒪᓗ/ᐅᕝᕙᓘᓐᓃᑦ 
30−ᓄᑦ ᐅᓪᓗᓄᑦ ᐊᓄᓪᓚᒃᓰᕕᖕᒦᑦᑕᕆᐊᖃᖅᐸᒃᖢᑎᒃ. ᑭᖑᓂᐊᒍᑦ ᓱᕋᐃᔪᑦ ᐊᑭᑐᓛᒥᒃ ᐊᑭᓕᒐᒃᓴᖅᑖᖅᑎᑕᐅᓲᖑᕗᑦ $1,000 
ᐊᒻᒪ/ᐅᕝᕙᓘᓐᓃᑦ ᑕᖅᑭᓄᑦ ᐊᕐᕕᓂᓕᖕᓄᑦ ᐊᓄᓪᓚᒃᓰᕕᖕᒦᑦᑕᕆᐊᖃᖅᐸᒃᖢᑎᒃ. 

ᐊᓯᖏᑦ ᒪᓕᒐᐃᑦ ᓄᓇᕗᒻᒥ, ᐱᖃᓯᐅᑎᓪᓗᒋᑦ ᐆᒪᔪᓕᕆᓂᕐᒧᑦ ᐱᖁᔭᖅ ᐊᒻᒪᓗ ᐊᕙᑎᒥᒃ ᓴᐳᔾᔨᓂᕐᒧᑦ ᐱᖁᔭᖅ, ᐃᓗᓕᖃᕐᒪᑦ 
ᖁᑦᑎᓂᖅᓴᒥᒃ ᐊᓄᓪᓚᓯᖅᑕᐅᒋᐊᖃᕐᓂᕐᒥᒃ ᓯᖁᒥᑦᑎᓂᕐᒧᑦ ᒪᓕᒐᖏᓐᓂᒃ.  

ᐊᑐᖅᑕᐅᔪᒪᔪᖅ 
ᐃᒪᓐᓇᐅᖁᔨᔪᖃᕋᔭᖅᐳᖅ, ᑖᓐᓇ ᓄᑖᖅ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ ᐱᖁᔭᖅ ᓄᑖᙳᕆᐊᖅᑎᑦᑎᓗᓂ ᐊᑭᓕᕆᐊᖃᓕᖅᐸᒃᑐᓂᒃ 
ᐊᑐᖅᑕᐅᔭᕆᐊᓕᖕᓂᒃ ᒪᓕᖕᓂᖅᓴᐅᖁᓪᓗᒍ ᐊᓯᖏᓐᓄᑦ ᐅᓪᓗᒥᓯᐅᑎᓄᑦ ᓄᓇᕗᒻᒥ ᐱᖁᔭᕆᔭᐅᔪᓄᑦ. ᑕᒪᐃᓐᓅᓕᖓᔪᖅ, ᑕᒪᓐᓇ 
ᐃᓚᖃᕐᓂᐊᖅᐳᖅ ᐱᑎᑦᑎᓂᕐᒥᒃ ᐊᔾᔨᒌᙱᕈᓘᔭᖅᑐᓂᒃ ᐊᑭᓕᕆᐊᖃᓕᖅᐸᒃᑐᓂᒃ ᑕᒪᒃᑯᐊ ᐊᑐᖅᑕᐅᔪᓐᓇᕐᓂᐊᕐᒪᑕ ᓈᒻᒪᒃᑐᒃᑯᑦ 
ᐱᕋᔭᒍᑕᐅᔪᒧᑦ. ᑖᓐᓇ ᐃᓚᒋᔭᖃᕈᓐᓇᖅᑐᖅ ᐊᑭᑐᓂᖅᓴᓂᑦ ᐊᑭᑐᓂᖅᐹᓂᓪᓗ ᐊᑭᓕᕆᐊᓕᖕᓂᑦ, ᐊᑭᑐᓂᖅᓴᓂᑦ ᐊᑭᓕᒐᒃᓴᓂᑦ 
ᐱᕋᔭᖕᓂᕐᒧᑦ, ᖁᑦᑎᖕᓂᖅᓴᓂᓪᓗ ᓱᒋᐊᖅᑕᐅᓂᕐᒥᑦ ᑎᒥᐅᔪᓄᑦ.  

ᐊᐱᖅᑯᑏᑦ 
ᖃᓄᕐᓕ ᓱᒋᐊᖅᑕᐅᓪᓗᐊᖅᐸᑦ ᐊᑐᕐᓂᕐᓗᒃᓯᔪᓄᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓂ? 

ᓱᒋᐊᖅᑕᐅᓃᑦ ᐊᔾᔨᒋᙱᓪᓗᐊᖅᐸᖏᑦ ᐱᕋᔭᒃᑲᓐᓂᖅᑐᓄᑦ? 

ᐱᔾᔪᑕᐅᔪᖅ #6: ᓴᓇᕝᕕᐊᓗᖕᒥ ᐱᓕᕆᔭᒃᓴᐃᑦ 
 

ᐅᓂᒃᑳᖅᓯᒪᓂᖓ 
ᓴᓇᕝᕕᐊᓗᖕᓂᑦ ᐱᓕᕆᐊᑦ ᑐᒃᓯᕋᐅᑕᐅᑐᐃᓐᓇᕆᐊᓖᑦ ᐱᓕᕆᐊᒃᓴᓕᕆᔨᓄᑦ ᓄᓇᕘᒥ ᒥᕐᖑᐃᖅᓯᕕᖕᓂ ᐱᓕᕆᐊᖑᖁᔭᐅᓗᑎᒃ, 
ᑐᑭᓯᓇᕐᓗᑎᒡᓗ ᐱᔭᐅᒋᐊᖃᖅᐳᑦ ᖃᓄᖅ ᑐᒃᓯᕋᐅᑎᑦ ᓴᖅᑭᑕᐅᓂᐊᕐᒪᖔᑕ. 

ᒫᓐᓇ ᖃᓄᐃᓕᖓᓂᖓ 
ᒫᓐᓇ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᐅᖃᐅᓯᖃᙱᑦᑐᖅ ᓴᓇᕝᕕᐊᓗᖕᓂ ᖃᓄᐃᓕᐅᕈᑎᓂᒃ. 

ᐊᑐᖅᑕᐅᔪᒪᔪᖅ 
ᐱᔾᔪᑎᒋᓪᓗᒍ ᓄᑖᖅ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ, ᑐᒃᓯᕋᖅᑕᖅ ᑮᓇᐅᔭᓕᐅᕋᓱᐊᖅᑎᓄᑦ ᐱᓕᕆᐊᖑᔪᒃᓴᑦ 
ᓇᓗᓇᐃᖅᑕᐅᓗᑎᒃ ᐃᓚᓕᐅᑎᓪᓗᒋᑦ ᓇᐹᖅᑐᐃᑦ ᕿᔪᒃᓴᙳᖅᑎᑕᐅᓪᓗᑎᒃ ᓇᑲᑎᖅᑕᐅᕙᒃᑐᑦ, ᖃᓄᑐᐃᓐᓇᖅ ᐱᓕᕆᐊᒃᓴᑦ 
ᐃᒃᐱᒋᓗᒋᑦ ᐅᔭᕋᖕᓂᐊᕐᓂᖅ ᐅᔭᕋᖕᓂᐊᒐᒃᓴᓪᓘᓐᓃᑦ, ᑐᐊᐸᒃᑕᕐᕖᑦ, ᑐᓴᐅᒪᔪᓕᕆᔾᔪᑎᑦ, ᖃᓄᑐᐃᓐᓇᖅ ᖃᓄᐃᓕᐅᕈᑎᑦ ᐱᓪᓗᒍ 
ᐊᑐᒃᑲᓐᓂᕈᓐᓇᖅᑐᑦ ᐊᓯᔾᔨᒐᒃᓴᐅᙱᑦᑐᓪᓘᓐᓃᑦ ᐆᒻᒪᖅᑯᑎᓄᑦ ᐱᑕᖃᖅᑐᓂ (ᓲᕐᓗ ᐃᒐᓯᐅᑦ, ᐅᖅᓱᐊᓗᒃ, ᐃᒪᕐᒨᖅᑐᖅ ᐆᒻᒪᖅᑯᑎ, 
ᓯᕿᓂᕐᒧᑦ, ᐊᓄᕆᒧᑦ, ᐆᓇᖅᑐᑦ ᓄᓇᐅᑉ ᐃᓗᐊᓂ) ᐊᒃᑐᐊᓂᓖᓪᓗ ᐅᐊᔭᓄᑦ ᐊᐅᓚᔪᓐᓇᐅᑎᓄᑦ. ᓴᓇᕝᕕᐊᓗᖕᓄᑦ ᐱᓕᕆᐊᑦ 
ᑐᒃᓯᕋᐅᑕᐅᓯᒪᔪᑦ ᓄᓇᕘᒥ ᒥᕐᖑᐃᖅᓯᕕᖕᓂ ᐃᓱᒪᒋᔭᐅᔭᕆᐊᖃᖅᐳᑦ ᐱᓕᕆᐊᖑᑐᐃᓐᓇᕆᐊᖃᖅᖢᑎᒡᓗ, ᑭᓯᐊᓂ 
ᒪᓕᖃᑦᑕᕐᓂᐊᖅᐳᑦ ᒥᕐᖑᐃᖅᓯᕕᖕᒥ ᓄᓇᓕᖕᓂ ᑲᑐᔾᔨᓂᒃᑯᑦ ᐸᕐᓇᐃᔩᑦ ᐊᐅᓚᑦᑎᔩᓪᓗᑦ ᑲᑎᒪᔨᕋᓛᓄᑦ ᐊᖏᖅᑕᐅᓗᑎᒃ, 
ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (NIRB) ᐊᖏᖅᑕᐅᓗᑎᒃ, ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᑦ (NWB) ᐊᖏᖅᑕᐅᓗᑎᒃ, 
ᐱᔭᕆᐊᖃᕐᓗᑎᒡᓗ ᒥᕐᖑᐃᖅᓯᕕᖕᒧᑦ ᐱᔪᓐᓇᐅᑎᒥᒃ ᓈᒻᒪᒃᑐᓂᒃ ᐊᑐᕆᐊᓕᖏᓐᓂᒃ ᒪᓕᒋᐊᓕᖏᓐᓂᒡᓗ. ᒪᓕᒃᖢᑎᒃ ᓄᓇᕗᒻᒥ 
ᐊᖏᕈᑎᒥᑦ ᐊᒻᒪᓗ ᓄᓇᕗᒻᒥ ᒥᕐᖑᐃᖅᓯᕐᕖᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔪᖅᑕᐅᔾᔪᑎᒃᓴᖏᓐᓄᓪᓗ ᐊᖏᕈᑎᑦ, 
ᐲᔭᐃᓂᖅ ᓴᓇᙳᐊᒐᒃᓴᓂᑦ ᓄᓇᕗᒻᒥ ᒥᕐᖑᐃᕐᓯᕐᕕᖕᓂᑦ ᑭᑭᑕᐅᓯᒪᓂᐊᖅᑐᑦ ᒪᓕᒋᐊᓕᖕᓂᑦ ᐊᑐᕆᐊᓕᖕᓂᓪᓘᓐᓃᑦ 
ᓴᓇᕝᕕᐊᓗᖕᓂᑦ ᐱᓕᕆᐊᖑᔪᒃᓴᑦ. ᒥᕐᖑᐃᖅᓯᕖᑦ ᓄᓇᕗᒻᒥ ᓄᓇᕗᑦ ᓯᓚᑖᓃᑦᑐᑦ ᒪᓕᖃᑦᑕᕋᔭᖅᐳᑦ ᓇᖕᒥᓂᖅ ᐊᖏᖅᓯᓂᕐᒧᑦ 
ᑲᔪᓯᓂᕆᕙᒃᑕᒥᓂᒃ. 

ᐊᐱᖅᑯᑏᑦ 
ᐊᓯᖏᓐᓂᒃ ᐱᑕᖃᖅᐸ ᐱᒋᐊᖅᑎᑦᑎᔪᖃᖅᐸᓘᓐᓃᑦ ᐃᓱᒪᒋᔭᐅᓪᓗᐊᖅᑐᓂᒃ ᓴᓇᕝᕕᐊᓗᖕᓂᒃ ᐱᓕᕆᐊᖑᔪᒃᓴᓂᒃ?  

ᐱᑕᖃᖅᐹ ᐱᑐᐃᓐᓇᐅᙱᑦᑐᓂᒃ ᐃᖅᑲᓇᐃᔭᕐᕕᒋᔭᐅᔪᓂᒃ ᐱᓕᕆᐊᒃᓴᓂᒃ ᐱᔪᓐᓇᖅᑎᑕᐅᔪᓂᒃ ᓄᓇᕗᒻᒥ ᒥᕐᖑᐃᖅᓯᕐᕕᖕᓂ? 

ᐱᑕᖃᖅᐹ ᐱᑐᐃᓐᓇᐅᙱᑦᑐᓂᒃ ᐃᖅᑲᓇᐃᔭᕐᕕᒋᔭᐅᔪᓂᒃ ᐱᓕᕆᐊᒃᓴᓂᒃ ᐱᔪᓐᓇᖅᑎᑕᐅᔪᓂᒃ ᓄᓇᕗᒻᒥ ᒥᕐᖑᐃᖅᓯᕐᕕᖕᓂ? 

ᐱᔾᔪᑕᐅᔪᖅ #7: ᒪᓕᑦᑎᐊᕐᓂᖅ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂᒃ 
 

ᐅᓂᒃᑳᖅᓯᒪᓂᖓ 
ᐱᓕᕆᖃᑎᒌᒃᐸᖕᓂᖏᑦ ᓄᓇᕗᒻᒥ ᒥᕐᖑᐃᖅᓯᕖᑦ ᐱᖁᔭᖅ ᐊᒻᒪ ᓄᓇᑖᕈᑎᓄᓪᓗ ᐊᖏᕈᑎᑦ ᓇᓗᓇᐃᖅᑕᐅᔭᕆᐊᖃᖅᐳᑦ, ᐊᒻᒪ 
ᓈᒻᒪᙱᑦᑐᑦ ᐅᕝᕙᓘᓐᓃᑦ ᓈᒻᒪᙱᑦᑐᑦ ᐅᖃᐅᓯᐅᔭᕆᐊᖃᖅᐳᑦ. 

ᒫᓐᓇ ᖃᓄᐃᓕᖓᓂᖓ 
ᒫᓐᓇ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᓇᓗᓇᐃᖅᓯᖕᒪᑦ ᒥᕐᖑᐃᖅᓯᕕᙳᖅᑎᑕᐅᔪᑦ ᒪᓕᖕᓂᖏᓐᓂᒃ ᒪᓕᒋᐊᓕᖕᓂᓪᓗ 
ᓄᓇᖃᖅᑳᖅᓯᒪᔪᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᖓᓂ. 

ᐊᑐᖅᑕᐅᔪᒪᔪᖅ 
ᑐᒃᓯᕋᐅᑎᐅᔪᖅ ᓄᑖᖅ ᐱᖁᔭᖅ ᒪᓕᒃᑕᐅᓕᖁᔭᐅᓪᓗᓂ ᓄᓇᕗᒻᒥ ᐊᖏᕈᑎᒧᑦ. ᐱᓗᐊᖅᑐᒥᑦ, ᐱᖁᔭᖅ ᐃᓚᓕᐅᔾᔨᓯᒪᒋᐊᓕᒃ 
ᓇᓗᓇᐃᖅᑕᐅᓯᒪᔪᓂᑦ ᐱᔪᓐᓇᐅᑎᓂᓪᓗ ᓇᓗᓇᐃᖅᑕᐅᓯᒪᔪᓂᑦ ᓄᓇᕗᒻᒥ ᐊᖏᕈᑎᒥᑦ ᐊᒃᑐᐊᓂᓕᖕᓂᑦ ᓄᓇᕗᒻᒥ 
ᒥᕐᖑᐃᖅᓯᕐᕕᖕᓄᑦ, ᓇᓗᓇᐃᖅᓯᓂᕐᒥᓪᓗ ᐱᑕᖃᕐᓂᖓᓂᒃ ᓄᓇᕗᒻᒥ ᐊᖏᕈᑎᒥᑦ ᓴᖅᑭᑦᑐᖃᖅᐸᑦ ᓇᓗᓇᐃᖅᑕᐅᓯᒪᔪᓂᑦ 
ᐊᑲᐅᙱᓪᓕᐅᕈᑎᓂᑦ ᐊᑯᕐᖓᓂᑦ ᐱᖁᔭᐅᑉ ᓄᓇᕗᒻᒥᓪᓗ ᐊᖏᕈᑎᒧᑦ.  

ᐊᔾᔨᐸᓗᐊᑦᑕᐅᖅ, ᐱᖁᔭᖅ ᓇᓗᓇᐃᖅᓯᔭᕆᐊᖃᕆᓪᓗᓂ ᐄᔫ ᐃᒪᕐᒥᐅᑕᓕᕆᔨᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ, ᓄᓇᕕᖕᒥ 
ᐃᓄᐃᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᖓ, ᐊᒻᒪ ᒪᓕᒃᑎᑦᑎᓗᓂ ᐊᓯᖏᓐᓂᒃ ᓯᕗᓂᒃᓴᒥ ᐊᒻᒪ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᓂᒃ.  

ᐊᐱᖅᑯᑏᑦ 
ᐱᑕᖃᖅᐸ ᐱᑐᐃᓐᓇᐅᙱᑦᑐᓂᒃ ᐱᔾᔪᑕᐅᔪᓂᒃ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ ᐱᖁᔭᕐᒥ ᐱᓕᕆᖃᑎᖃᕆᐊᖃᖅᑐᓂᒃ ᓄᓇᕗᒻᒥ 
ᐊᖏᖃᑎᒌᒍᑕᐅᓯᒪᔪᒥᒃ (ᐊᓯᖏᓐᓂᒡᓘᓐᓃᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᓯᒪᔪᓂᒃ ᓄᓇᕗᒻᒥ) ᑐᑭᓯᓇᖅᓯᑎᑕᐅᒃᑲᓐᓂᖅᐸᑦ? 

ᐱᔾᔪᑕᐅᔪᖅ #8: ᑲᑐᔾᔨᔪᑦ ᐃᓄᐃᑦ/ᒐᕙᒪᒃᑯᓐᓂ ᒥᕐᖑᐃᖅᓯᕕᖕᓄᑦ ᐸᕐᓇᐃᔨᓂᒃ ᐊᒻᒪ ᐊᐅᓚᑦᑎᔨᑦ 
ᑲᑎᒪᔨᕋᓛᓂᒃ 
 

ᐅᓂᒃᑳᖅᓯᒪᓂᖓ 
ᐋᖅᑭᒃᑕᐅᓂᖓ, ᐊᐅᓚᑕᐅᓂᖓ, ᐊᒻᒪ ᐊᐅᓚᑕᐅᓂᖓ ᓄᓇᕗᒻᒥ ᒥᕐᖑᐃᖅᓯᕐᕖᑦ ᒫᓐᓇ ᐱᓕᕆᐊᖑᓲᖑᕗᖅ ᓄᓇᕗᑦ ᒐᕙᒪᒃᑯᓐᓄᑦ 
ᐅᖃᐅᔾᔪᖅᓱᖅᑕᐅᓪᓗᑎᒃ ᐊᐅᓚᑦᑎᔨᐅᖃᑕᐅᔪᑦ ᑲᑎᒪᔨᕋᓛᓄᑦ. ᓄᓇᓕᖕᓂᑦ ᑲᑐᔾᔨᓂᒃᑯᑦ ᐸᕐᓇᐃᔩᑦ ᐊᐅᓚᑦᑎᔩᓪᓗ 
ᑲᑎᒪᔨᕋᓛᖏᑦ ᑎᒥᐅᕗᑦ ᐸᕐᓇᐃᓲᑦ ᐊᐅᓚᑦᑎᓲᖑᓪᓗᑎᓪᓗ ᒥᕐᖑᐃᖅᓯᕐᕕᓪᓗᐊᑕᕐᓂᑦ, ᐊᒻᒪ ᓄᓇᕗᒻᒥ ᑲᑐᔾᔨᓪᓗᑎᒃ ᐸᕐᓇᐃᔩᑦ 
ᐊᐅᓚᑦᑎᔩᓪᓗ ᑲᑎᒪᔨᕋᓛᑦ (NJPMC) ᐃᓚᐅᖃᑕᐅᖃᑦᑕᖅᑐᑦ ᓄᓇᕘᓕᒫᒥᑦ ᒥᕐᖑᐃᖅᓯᕐᕕᒃᓴᒧᑦ ᐱᓕᕆᐊᖑᕙᓪᓕᐊᔪᒪᔪᓂᑦ.  

ᒫᓐᓇ ᖃᓄᐃᓕᖓᓂᖓ 
ᑲᑐᔾᔨᖃᑎᒌᑦ ᐃᓄᐃᑦ/ᒐᕙᒪᒃᑯᓐᓂ ᒥᕐᖑᐃᖅᓯᕕᖕᓄᑦ ᐸᕐᓇᐃᔩᑦ ᐊᐅᓚᑦᑎᔩᓪᓗ ᑲᑎᒪᔨᕋᓛᑦ ᓇᓗᓇᐃᖅᑕᐅᓯᒪᔪᑦ ᓄᓇᕗᒻᒥ 
ᐊᖏᖃᑎᒌᒍᑎᒥ ᓴᖅᑭᑕᐅᓯᒪᓪᓗᑎᒡᓗ ᐱᓕᕆᐊᒃᓴᕆᔭᐅᔪᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᖃᑎᒌᒍᑎᒃᑯᑦ 
ᐅᖃᐅᓯᐅᓯᒪᙱᑦᑐᑦ ᓄᓇᕘᒥ ᒥᕐᖑᐃᖅᓯᕕᖕᓄᑦ ᐱᖁᔭᕐᒥ. ᐱᖁᔭᖅ ᐅᖃᐅᓯᖃᖅᑐᖅ ᒥᕐᖑᐃᖅᓯᕐᕕᖕᒥᑦ ᐅᖃᐅᔾᔨᒋᐊᖅᑎᓂᑦ 
ᑲᑎᒪᔨᕋᓛᓂᑦ, ᓇᓗᓇᐃᖅᓯᓂᕐᒥᓪᓗ ᖃᓄᖅ ᐃᓄᐃᑦ ᑎᒃᑯᐊᖅᑕᐅᓂᐊᕐᒪᖔᑕ, ᖃᔅᓯᐅᓂᖏᑦ ᑲᑎᒪᔩᑦ ᑕᒪᐃᓐᓄᑦ ᑲᑎᒪᔨᕋᓛᑦ, 
ᓇᓗᓇᐃᖅᓯᑲᓐᓂᕐᓂᕐᒥᓪᓗ ᑲᑎᒪᔨᕋᓛᑦ ᐅᖃᖃᑎᒌᖕᓂᖃᕐᓂᐊᖅᑐᑦ ᐱᔾᔪᑎᓕᖕᓂᑦ ᓴᖅᑭᑎᑦᑎᓂᕐᒥᑦ, ᐊᐅᓚᑦᑎᓂᕐᒥᑦ 
ᐊᐅᓚᑦᑎᓂᕐᒥᓪᓘᓐᓃᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓂᑦ.   

ᐊᑐᖅᑕᐅᔪᒪᔪᖅ 
ᐃᒪᓐᓇᐅᖁᔨᔪᖃᕋᔭᖅᐳᖅ, ᑖᓐᓇ ᐱᖁᔭᖅ ᓄᑖᙳᕆᐊᖅᑕᐅᓗᓂ ᐊᒃᑐᐊᓂᖃᖁᓪᓗᒍ ᓄᓇᕗᒻᒥ ᐊᖏᖃᑎᒌᒍᑕᐅᓯᒪᔪᒥᒃ 
ᐱᔭᐅᔭᕆᐊᓕᖕᒥᒃ ᐋᖅᑭᒃᓯᒪᓕᖅᑎᑦᑎᓂᐊᕐᓗᓂ ᑲᑐᔾᔨᓪᓗᑎᒃ ᐃᓄᐃᑦ/ᒐᕙᒪᒃᑯᓐᓂ ᒥᕐᖑᐃᖅᓯᕐᕕᖕᓄᑦ ᐸᕐᓇᐃᓂᕐᒧᑦ 
ᐊᐅᓚᑦᑎᓂᕐᒧᓪᓗ ᑲᑎᒪᔨᕋᓛᓂᒃ. ᐊᔾᔨᐸᓗᖏᑦ ᐱᔭᐅᔭᕆᐊᓖᑦ ᐱᔾᔪᑎᓖᑦ ᓴᖅᑭᑕᐅᓂᒃᓴᒧᑦ ᐊᐅᓚᑦᑎᓂᕐᒧᑦ ᐅᖃᐅᔾᔨᒋᐊᖅᑎᑦ 
ᑲᑎᒪᔨᕋᓛᑦ ᓇᓂᔭᐅᓯᒪᔪᑦ ᓄᓇᕕᖕᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ ᐊᒻᒪ ᐄᔫ ᐃᒪᕐᒥᐅᑕᓕᕆᔩᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ. 
ᓈᒻᒪᒃᐸᑦ, ᒪᓕᒋᐊᓖᑦ ᒫᓐᓇ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᖃᑎᒌᒍᑎ 
ᐊᑐᓕᖅᑎᑕᐅᓂᐊᕐᒥᔪᑦ, ᐱᕕᖃᕈᑕᐅᓗᑎᒡᓗ ᐱᕕᖃᕈᑕᐅᓗᑎᒃ ᐊᓯᔾᔨᕈᑕᐅᓗᑎᒃ ᓯᕗᓂᒃᓴᒥ ᓄᓇᕘᒥ ᒥᕐᖑᐃᖅᓯᕕᖕᓄᑦ ᐃᓄᐃᑦ 
ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᖃᑎᒌᒍᑎ ᐋᔩᖃᑎᒌᒍᑕᐅᓗᑎᒃ ᐅᕝᕙᓘᓐᓃᑦ ᐋᔩᖃᑎᒌᒍᑕᐅᒃᑲᓐᓂᕐᓗᑎᒃ. 

ᐱᔾᔪᑕᐅᔪᖅ #9: ᒥᕐᖑᐃᖅᓯᕕᒃᓴᒧᑦ ᓴᓂᕐᕙᒃᑕᐅᓯᒪᔪᖅ ᒥᕐᖑᐃᖅᓯᕕᐅᔪᒪᔪᓄᑦ 
 

ᐅᓂᒃᑳᖅᓯᒪᓂᖓ 
ᒥᕐᖑᐃᖅᓯᕐᕕᖕᒧᑦ ᓴᓂᕐᕙᒃᑕᐅᓯᒪᔪᖅ ᑐᒃᓯᕋᐅᑕᐅᓯᒪᕗᖅ ᓄᓇᕘᒥ ᒥᕐᖑᐃᖅᓯᕕᖕᒧᑦ ᐊᐅᓚᑕᐅᓪᓗᓂᓗ ᐋᖅᑭᒃᑕᐅᓯᒪᕙᒌᖅᑐᒧᑦ 
ᐱᕕᒃᓴᕆᑎᑕᐅᔪᒧᑦ ᐋᖅᑭᒃᑕᐅᓯᒪᒃᐸᑦ ᓄᓇᕘᒥ ᒥᕐᖑᐃᖅᓯᕕᖕᒧᑦ. ᑕᒪᓐᓇ ᐃᒪᓐᓇ ᑐᑭᖃᖅᐳᖅ, ᑕᒪᓐᓇ ᐅᑭᐅᖅᑕᖅᑐᒥ 
ᐊᕕᒃᓯᒪᓂᕐᒥ ᒥᕐᖑᐃᖅᓯᕐᕕᖕᓄᑦ ᐱᖁᔭᖅ ᐊᑐᕋᔭᖅᐳᖅ ᐱᑐᐃᓐᓇᐅᙱᑦᑐᒧᑦ ᐃᓂᒧᑦ ᓴᓂᕐᕙᒃᑕᐅᓯᒪᔫᑉ ᖃᓄᐃᓕᖓᓂᖓᓄᑦ. 
ᓴᓂᕐᕙᒃᑕᐅᒪᓂᖓᑕ ᖃᓄᐃᓕᖓᓂᖓ ᐲᖅᑕᐅᓲᖑᕗᖅ ᓄᓇᖓ ᓇᓗᓇᐃᖅᑕᐅᓯᒪᓕᖅᐸᑦ ᓄᓇᕘᒥ ᒥᕐᖑᐃᖅᓯᕕᐅᖁᔭᐅᓗᓂ, 
ᐅᕝᕙᓘᓐᓃᑦ ᐃᓱᒪᒋᔭᐅᔪᓐᓃᖅᐸᑦ ᓄᓇᕘᒥ ᒥᕐᖑᐃᖅᓯᕕᐅᖁᔭᐅᓗᓂ. 

ᒫᓐᓇ ᖃᓄᐃᓕᖓᓂᖓ 
ᒫᓐᓇ, ᑐᒃᓯᕋᐅᑕᐅᓯᒪᔪᑦ ᒥᕐᖑᐃᖅᓯᕖᑦ ᓴᖅᑭᑕᐅᓯᒪᙱᑦᑐᑦ ᓄᓇᕘᒥ ᒥᕐᖑᐃᖅᓯᕕᖕᓄᑦ ᐱᖁᔭᕐᒧᑦ ᒪᓕᙱᑦᑐᑦ 
ᓇᓕᐊᖕᓄᑐᐃᓐᓇᖅ ᐱᖁᔭᕐᒧᑦ. ᑕᐃᒪᐃᓐᓂᖓᓄᑦ, ᐊᑐᓕᖅᑎᑦᑎᓂᕐᒧᑦ ᖃᓄᐃᓕᐅᒐᒃᓴᑦ ᓄᓇᕗᒻᒥ ᒥᕐᖑᐃᕐᓯᕐᕕᖕᓄᑦ ᐱᖁᔭᖓᓂᑦ 
ᐱᓕᕆᐊᖑᔪᓐᓇᙱᓚᑦ. ᒪᓕᒃᖢᒍ ᓇᓃᓐᓂᖓ ᑐᒃᓯᕋᖅᑕᖅ ᓄᓇᕗᒻᒥ ᒥᕐᖑᐃᖅᓯᕐᕕᒃ, ᐊᕙᑎᖓ ᐊᐅᓚᑕᐅᔪᖅ ᑲᒥᓴᓇᐅᑉ 
ᓄᓇᖁᑎᖏᓐᓄᑦ ᐱᖁᔭᕐᒥ ᐅᕝᕙᓘᓐᓃᑦ ᓄᓇᕗᒻᒥ ᓄᓇᓕᕆᓂᕐᒧᑦ ᐱᖁᔭᕐᒥ, ᐊᑐᖅᑎᑦᑎᔪᑐᐊᓪᓗ ᑖᒃᑯᓂᖓ ᐱᖁᔭᓂᑦ 
ᐊᔪᕐᓇᙱᑦᑐᖅ. ᐃᓂᒋᖁᔭᐅᔪᖅ ᓄᓇᕗᒻᒥ ᒥᕐᖑᐃᖅᓯᕕᓕᐊᖑᔪᒪᔪᖅ ᐃᓄᐃᑦ ᓄᓇᖁᑎᖓᓃᑉᐸᑦ, ᑕᐃᒪᓕ ᑐᒃᓯᕋᐅᑕᐅᓯᒪᔪᖅ 
ᒥᕐᖑᐃᖅᓯᕕᒃ ᐊᐅᓚᑕᐅᓲᖑᕗᖅ ᐊᕕᒃᑐᖅᓯᒪᔪᓂᒃ ᐃᓄᐃᑦ ᑲᑐᔾᔨᖃᑎᒌᓄᑦ. 

ᐊᑐᖅᑕᐅᔪᒪᔪᖅ 
ᐃᒪᓐᓇᐅᖁᔨᔪᖃᕋᔭᖅᐳᖅ, ᑖᓐᓇ ᐱᖁᔭᖅ ᓄᑖᙳᕆᐊᖅᑎᑕᐅᓗᓂ ᐃᓚᖃᕐᓗᓂ ᐊᔪᙱᓐᓂᕆᔭᐅᔪᒥᒃ ᑎᓕᓯᔪᓐᓇᕐᓂᕐᒥᒃ ᐃᓂᓄᑦ 
ᐊᑐᖅᑕᐅᔪᒪᓯᒪᔪᓄᑦ ᓄᓇᕗᒻᒥ ᒥᕐᖑᐃᖅᓯᕐᕕᐅᓗᓂ ᓴᓂᕐᕙᒃᑕᐅᓯᒪᓗᓂ ᐅᑭᐅᓄᑦ 7−ᓄᑦ ᑎᑭᓪᓗᒍ. ᐅᑭᐅᑦ 7 ᐊᓂᒍᖅᐸᑕ, 
ᑖᓐᓇ ᓄᓇᖓ ᐋᖅᑭᒃᑕᐅᔭᕆᐊᖃᓕᕋᔭᕐᒪᑦ ᓄᓇᕘᒥ ᒥᕐᖑᐃᖅᓯᕕᐅᓗᓂ, ᐅᕝᕙᓘᓐᓃᑦ ᑖᓐᓇ ᐃᓂ ᐃᓱᒪᒋᔭᐅᔪᓐᓃᕐᓗᓂ 
ᐃᓂᒋᔭᐅᓂᖓᓂᒃ ᑐᒃᓯᕋᐅᑕᐅᓯᒪᔪᒧᑦ ᓄᓇᕘᒥ ᒥᕐᖑᐃᖅᓯᕕᖕᒧᑦ ᐊᒻᒪ ᓴᓂᕐᕙᒃᑕᐅᓯᒪᔪᖅ ᖃᓄᐃᓕᖓᓂᖓ ᐊᑐᖅᑕᐅᔪᓐᓃᕐᓗᓂ. 
ᓄᓇᕗᒻᒥ ᒥᕐᖑᐃᖅᓯᕐᕕᒃ ᓴᓂᕐᕙᒃᑕᐅᔪᓂ ᖃᓄᐃᓕᖓᓂᖓ ᐃᓱᒪᒋᔭᐅᓇᔭᙱᑦᑐᖅ ᓴᖅᑭᑕᐅᓯᒪᓗᓂ ᓄᓇᕗᒻᒥ ᒥᕐᖑᐃᖅᓯᕐᕕᒃ. 

ᐊᐱᖅᑯᑏᑦ 
ᐱᑕᖃᖅᐸ ᓇᓕᐊᖕᓄᑦ ᖃᓄᐃᒋᐊᕈᑎᒃᓴᓄᑦ ᐃᒪᐃᒻᒪᓪᓗ ᑐᒃᓯᕋᖅᑕᐅᓯᒪᔪᓂ ᓄᓇᕗᒥ ᒥᕐᖑᐃᓯᖅᕕᖕᓄᑦ ᐊᐅᓚᑕᐅᓗᑎᒃ 
ᐊᑯᓐᓂᕈᑕᖅᑕᐅᓗᑎ ᑕᒪᒃᑯᐊ ᓴᖅᑭᑕᐅᖏᓐᓂᖏᓐᓂ ᓄᓇᕗᒥ ᒥᕐᖑᐃᓯᖅᕕᖕᓂ? 

ᐱᔾᔪᑕᐅᔪᖅ #10: ᑐᑭᓯᓇᖅᓯᑎᓪᓗᒍ ᐊᖑᓇᓱᒍᓐᓇᐅᑎᑦ ᐊᒻᒪ ᐃᓯᕈᓐᓇᕐᓂᖅ ᓄᓇᕘᒥ 
ᒥᕐᖑᐃᖅᓯᕕᖕᓄᑦ 
 

ᐅᓂᒃᑳᖅᓯᒪᓂᖓ 
ᒪᓕᒃᖢᒋᑦ ᒪᓕᒋᐊᓖᑦ ᓄᓇᕗᒻᒥ ᐊᖏᕈᑎᒥᑦ, ᐃᓄᐃᑦ ᐊᑭᖃᙱᑦᑐᓂᑦ ᑭᒡᓕᖃᙱᑦᑐᓂᒡᓗ ᐱᔪᓐᓇᐅᑎᖃᖅᐳᑦ 
ᐊᖑᓇᓱᒍᓐᓇᕐᓂᕐᒧᑦ ᓄᓇᓕᒫᓄᑦ, ᐃᒪᕐᒧᑦ ᐃᒪᕐᒥᐅᑕᓄᓪᓗ ᓄᓇᕗᑦ ᓄᓇᖁᑖᓂᑦ, ᐃᓚᐅᓪᓗᑎᒃ ᓄᓇᕗᒻᒥ ᒥᕐᖑᐃᕐᓯᕐᕖᑦ. 
ᐊᔾᔨᐸᓗᖏᑦ ᒪᓕᒐᐃᑦ ᓇᓂᔭᐅᓯᒪᔪᑦ ᐃᓗᐊᓂ ᐄᔫ ᐃᒪᕐᒥᐅᑕᓕᕆᔨᒃᑯᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᖓᓂ ᐊᒻᒪᓗ ᓄᓇᕕᖕᒥ 
ᐃᓄᐃᑦ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᖓᓂ ᓄᓇᑖᕐᓂᕐᒧᑦ ᐊᕕᒃᑐᖅᓯᒪᓂᖏᓐᓄᑦ ᐃᓗᐊᓂ ᓄᓇᕗᑦ. 

ᒫᓐᓇ ᖃᓄᐃᓕᖓᓂᖓ 
ᓄᓇᕗᒻᒥ ᒥᕐᖑᐃᖅᓯᕕᖕᓂ, ᐃᓄᐃᑦ ᐱᔪᓐᓇᐅᑎᖏᑦ ᐊᖑᓇᓱᒍᓐᓇᕐᓂᕐᒧᑦ ᒪᓕᓲᖑᕗᑦ ᑕᒪᐃᓐᓄᑦ ᐊᖏᖃᑎᒌᒍᑕᐅᔪᓄᑦ ᐃᓄᖕᓄᑦ 
ᐊᒃᑐᖅᑕᐅᓯᒪᔪᓄᑦ ᐊᒻᒪ ᐊᐅᓚᑦᑎᔨᓄᑦ ᓄᓇᕘᒥ ᒥᕐᖑᐃᖅᓯᕕᖕᓄᑦ. ᒫᓐᓇ, ᐊᖏᖃᑎᒌᒍᑎᑕᖃᙱᑦᑐᖅ. 

ᐃᓚᖓᑦ 2 ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᓇᓗᓇᐃᖅᓯᖕᒪᑦ ᐱᖁᔭᖅ ᐊᔪᖅᑎᑦᑎᙱᓐᓂᖓᓂᒃ ᐊᔪᖅᑎᑦᑎᙱᒻᒪᖔᓪᓘᓐᓃᑦ 
ᐊᔪᕈᓐᓃᖅᓴᕐᓂᕐᒥᒃ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᖑᓇᓱᖕᓂᕐᒧᑦ ᐆᒪᔪᓂᒃ ᐅᕝᕙᓘᓐᓃᑦ ᐱᔪᓐᓇᐅᑎᒋᔭᐅᔪᓂᒃ ᐱᔭᐅᔪᓐᓇᖅᑐᓂᒃ 
ᒪᓕᒡᓗᒍ ᐆᒪᔪᓕᕆᓂᕐᒧᑦ ᐱᖁᔭᖅ. ᑭᓯᐊᓂ, ᐊᒡᒍᖅᓯᒪᓂᖓ 8 ᐱᔾᔪᑎᓕᒃ ᒥᕐᖑᐃᖅᓯᕕᖕᒧᑦ ᐊᑐᖅᑕᐅᔾᔪᑎᓄᑦ ᐱᔪᓐᓇᐅᑎᑦ ᐊᒻᒪ 
ᐊᒡᒍᖅᓯᒪᓂᓕᒃ 12 ᐱᔾᔪᑎᓖᑦ ᐊᔪᖅᑎᑕᐅᔪᑦ ᒪᓕᙱᑦᑐᑦ ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᖑᓇᓱᒍᓐᓇᕐᓂᕐᒧᑦ ᓄᓇᕗᒻᒥ 
ᐊᖏᖃᑎᒌᒍᑎᒥ. 

ᐃᓄᐃᑦ ᐱᔪᓐᓇᐅᑎᖏᑦ ᐊᑐᕈᓐᓇᕐᓂᕐᒧᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ ᑐᓂᔭᐅᖃᑦᑕᖅᑐᑦ ᓇᓗᓇᐃᔭᖅᓯᒪᑦᑎᐊᖅᑐᓂᑦ ᐃᓗᐊᓂ 
ᓄᓇᕗᒻᒥ ᒥᕐᖑᐃᖅᓯᕐᕖᑦ ᐃᓄᐃᑦ ᐊᒃᑐᖅᑕᐅᓂᐊᕐᓂᖏᓐᓄᑦ ᐃᑲᔪᖅᑕᐅᔾᔪᑎᒃᓴᖏᓐᓄᓪᓗ ᐊᖏᕈᑎᒃᑯᑦ. 

ᐊᒻᒪᓗᑦᑕᐅᖅ ᐊᓯᖏᑦ ᐱᔪᓐᓇᐅᑏᑦ ᐊᑐᕈᓐᓇᕐᓂᕐᒧᑦ ᐊᑐᖅᑕᐅᓂᕐᒧᓪᓗ ᖁᕕᐊᒋᔭᐅᔪᑦ ᐃᖏᕐᕋᔫᓗᑎᓪᓘᓐᓃᑦ ᐃᓄᖕᓄᑦ, ᐃᓄᐃᑦ 
ᐃᓯᖃᑦᑕᖅᑐᑦ ᐊᑭᖃᕋᑎᒃ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ. 

ᐊᑐᖅᑕᐅᔪᒪᔪᖅ 
ᑐᒃᓯᕋᐅᑎᐅᔪᖅ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ ᐱᖁᔭᖅ ᓇᓗᓇᐃᖅᓯᖁᔨᔪᖅ ᐱᔪᓐᓇᐅᑎᖓᓂᑦ ᐱᔪᓐᓇᕐᓂᕐᒥᑦ ᐊᖑᓇᓱᖕᓂᕐᒧᑦ 
ᐱᔾᔪᑎᖃᙱᑦᑐᖅ ᒥᕐᖑᐃᖅᓯᕐᕕᖕᒥᑦ ᐊᑐᕈᓐᓇᕐᓂᕐᒧᑦ ᐱᔪᓐᓇᐅᑎᒥᑦ. ᑐᑭᓯᓇᖅᓯᑎᑦᑎᒃᑲᓐᓂᖁᔭᐅᕗᖅ ᐃᓄᐃᑦ 
ᐃᓚᐅᖃᑦᑕᖁᓪᓗᒋᑦ ᖃᓄᐃᓕᐅᖅᑐᓂᑦ ᐊᖑᓇᓱᖕᓂᕐᒧᑦ ᖃᓄᑐᐃᓐᓇᖅ ᓄᓇᕗᒻᒥ ᓚᐃᓴᓐᓯᖃᙱᓪᓗᓂ 
ᐱᔪᓐᓇᐅᑎᑕᖃᙱᓪᓗᓂᓘᓐᓃᑦ ᐊᒻᒪ ᐊᑐᓕᖅᑎᑕᐅᙱᓪᓗᓂ ᖃᓄᑐᐃᓐᓇᖅ ᓄᓇᕘᒥ ᑖᒃᓰᔭᕈᑎᓂᒃ ᐅᕝᕙᓘᓐᓃᑦ 
ᐊᑭᓕᒃᑲᓐᓂᕆᐊᓕᖕᓂᒃ, ᐊᒻᒪ, ᐱᓗᐊᖅᑐᒥᒃ, ᑭᒡᓕᖃᖅᑎᑕᐅᙱᓪᓗᑎᒃ ᐃᒪᐃᑐᐃᓐᓇᕆᐊᖃᖅᐳᑦ: 

• ᒥᕐᖑᐃᖅᓯᕐᕕᖕᒦᖏᓐᓇᕐᓗᑎᑦ ᐅᕝᕙᓘᓐᓃᑦ ᐃᑳᕆᐊᕐᓗᑎᑦ; 
• ᐊᐅᓪᓛᖅᓯᒪᔪᓐᓇᕐᓗᑎᒃ ᓇᓂᑐᐃᓐᓇᖅ ᒥᕐᖑᐃᖅᓯᕐᕕᖕᒥᑦ; 
• ᓇᓕᐊᖕᓂᑐᐃᓐᓇᖅ ᐃᒡᓗᕐᔪᐊᒥᒃ ᐊᑐᖅᐸᒡᓗᑎᒃ ᑐᐊᕕᕐᓇᖅᑐᖃᓕᖅᐸᑦ; 
• ᐃᑭᑎᑦᑎᓗᑎᑦ ᐊᑐᕐᓗᑎᒡᓘᓐᓃᑦ ᓇᒃᓴᖃᑦᑕᕐᒥᒃ ᐃᒐᒥᒃ ᒥᕐᖑᐃᖅᓯᕐᕕᖕᒥ; 
• ᓄᒃᑕᕐᓂᖅ ᒥᕐᖑᐃᖅᓯᕐᕕᒃᑯᑦ; 
• ᐅᒥᐊᕐᒥᒃ ᓴᖅᑭᑎᑦᑎᓗᑎᑦ ᓇᑭᑐᐃᓐᓇᖅ ᒥᕐᖑᐃᖅᓯᕐᕕᖕᒥᙶᖅᑐᒥᒃ; ᐊᒻᒪᓗ 
• ᖁᑭᐅᑎᖃᕐᓗᓂ ᖁᑭᕆᐊᕈᓐᓇᕐᓗᑎᒡᓗ ᒥᕐᖑᐃᖅᓯᕐᕕᖕᒥ. 

 
ᐊᐱᖅᑯᑏᑦ 
ᐃᓄᓪᓚᑦᑖᖑᙱᑦᑐᑦ ᑭᒡᓕᖃᖅᑎᑕᐅᓪᓗᐊᖅᐸᑦ ᐊᖑᓇᓱᖕᓂᕐᒥᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓂᑦ? 

ᐃᓯᖅᑐᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᒧᑦ ᐊᑭᓖᖃᑦᑕᓪᓗᐊᙱᑉᐹᑦ ᐃᓄᓕᒫᑦ?   

ᐱᔾᔪᑕᐅᔪᖅ #11: ᐃᒡᓗᕋᓛᖅ ᓄᓇᓕᕋᓛᖃᕐᕖᓪᓗ 
 

ᐅᓂᒃᑳᖅᓯᒪᓂᖓ 
ᐃᒡᓗᕋᓛᑦ ᐊᒻᒪ ᓄᓇᓕᕋᓛᑦ ᓴᖅᑭᑕᐅᑐᐃᓐᓇᕆᐊᖃᖅᐳᑦ ᓄᓇᕘᒥ ᒥᕐᖑᐃᖅᓯᕕᖕᓂ, ᑐᑭᓯᓇᕐᓗᑎᒡᓗ ᐱᔭᐅᒋᐊᖃᖅᐳᑦ ᖃᓄᖅ 
ᐱᓕᕆᐊᖑᓂᐊᕐᒪᖔᑕ. 

ᒫᓐᓇ ᖃᓄᐃᓕᖓᓂᖓ 
ᓄᓇᕗᒻᒥ ᐊᖏᖃᑎᒌᒍᑎ ᓇᓗᓇᐃᖅᓯᕗᖅ ᐃᓄᐃᑦ ᓴᖅᑭᑦᑎᑐᐃᓐᓇᕆᐊᖃᕐᓂᖏᓐᓂᒃ ᓄᓇᓕᕋᓛᓂᒃ ᓄᓇᕘᒥ ᒥᕐᖑᐃᖅᓯᕕᖕᓂ, 
ᑭᓯᐊᓂ ᓄᓇᓕᕋᓛᓂᒃ ᓴᖅᑭᑦᑎᓂᖅ ᒪᓕᑦᑎᐊᙱᒃᑳᖓᑕ ᐱᔭᐅᔭᕆᐊᓕᖕᓂᒃ ᓄᓇᕘᒥ ᒥᕐᖑᐃᖅᓯᕕᖕᓄᑦ ᐊᐅᓚᑦᑎᓂᕐᒧᑦ 
ᐸᕐᓇᐅᑎᒧᑦ.  
 
ᐊᑕᖏᕐᓗᒍ ᓄᓇᕘᒥ ᒥᕐᖑᐃᖅᓯᕕᖕᓄᑦ ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᓯᐊᓄᓪᓗ ᐊᖏᖃᑎᒌᒍᑎ ᓇᓗᓇᐃᖅᓯᖕᒪᑦ 
ᐃᒡᓗᕋᓛᓂᒃ ᐊᒻᒪ ᓄᓇᓕᕋᓛᓂᒃ, ᓇᓗᓇᐃᖅᓯᓲᖑᓪᓗᑎᒡᓗ ᐃᒡᓗᕋᓛᑦ ᐊᒻᒪ ᓄᓇᓕᕋᓛᑦ ᓴᖅᑭᑕᐅᒐᔪᖕᓂᖏᓐᓂᒃ ᓄᓇᕘᒥ 
ᒥᕐᖑᐃᖅᓯᕕᖕᓂ, ᐊᖏᖅᑕᐅᓯᒪᔪᑦ ᒪᓕᒃᐸᒃᖢᑎᒃ ᐊᖏᖅᑕᐅᓯᒪᔪᓂᒃ ᓄᓇᕘᒥ ᒥᕐᖑᐃᖅᓯᕕᖕᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒧᑦ.  

ᒫᓐᓇ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᑲᒪᒋᔭᖃᑲᐅᑎᒋᙱᑦᑐᖅ ᐃᒡᓗᕋᓛᓂᒃ ᓄᓇᓕᕋᓛᓂᒡᓘᓐᓃᑦ.  

ᐃᒡᓗᕋᓛᑦ ᓄᓇᕗᒻᒥ ᒥᕐᖑᐃᖅᓯᕕᖕᒦᑉᐳᑦ, ᑭᓯᐊᓂ ᓇᖕᒥᓂᖃᕐᓂᖅ ᐊᒻᒪ ᐃᒡᓗᕋᓛᓕᒫᑦ ᓇᓃᓐᓂᖏᑦ ᖃᐅᔨᒪᔭᐅᙱᑦᑐᑦ. 

ᐊᑐᖅᑕᐅᔪᒪᔪᖅ 
ᐃᒪᓐᓇᐅᖁᔨᔪᖃᕋᔭᖅᐳᖅ, ᐃᒡᓗᕋᓛᑦ ᓄᓇᓕᕋᓛᓪᓗ ᐃᓕᓴᕆᔭᐅᓪᓚᕆᖃᑦᑕᕐᓗᑎᒃ ᓄᓇᕗᒻᒥ ᒥᕐᖑᐃᖅᓯᕐᕕᖕᓄᑦ ᐱᖁᔭᕐᒥ, 
ᐊᑐᖅᑕᐅᓇᔭᖅᑐᒥᒡᓗ ᐃᓕᓯᔪᖃᕐᓗᓂ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᐃᒃᐱᒋᔭᖃᑦᑎᐊᕐᓗᓂ ᑲᔪᓯᓂᖃᑦᑎᐊᕈᓐᓇᕐᓗᓂᓗ 
ᓇᓗᓇᐃᖅᓯᓂᐊᕐᓗᓂ ᐊᐅᓚᑦᑎᓂᐊᕐᓗᓂᓗ ᓄᓇᓕᕋᓛᓂᒃ ᐊᖑᓇᓱᖕᓂᕐᒧᓪᓗ ᐱᔪᓐᓇᐅᑎᒋᔭᐅᔪᓂᒃ−ᑐᙵᕕᓕᖕᓂᒃ 
ᐃᒡᓗᕋᓛᓂᒃ. ᐃᒪᓐᓇᐅᖁᔨᔪᖃᒃᑲᓐᓂᖅᐳᖅ, ᑕᒪᒃᑯᐊ ᐃᒡᓗᕋᓛᑦ ᓄᓇᓕᕋᓛᓪᓗ ᐊᐅᓚᑕᐅᓗᑎᒃ, ᐊᑭᖃᙱᓪᓗᑎᒃ ᐃᓄᖕᓄᑦ, 
ᒥᕐᖑᐃᖅᓯᕐᕕᖕᒧᑦ ᐱᔪᓐᓇᐅᑎᒃᑯᑦ, ᓄᓇᒥᒃ ᐊᑐᖅᑐᐊᕐᓂᕐᒧᑦ, ᐃᓄᖃᕐᓂᕐᒧᓪᓘᓐᓃᑦ ᓚᐃᓴᓐᓯᒥᒃ. ᑖᓐᓇ ᐱᓕᕆᔾᔪᓯᖅ 
ᐱᔭᐅᔭᕆᐊᖃᖅᐳᖅ ᐱᕕᖃᕈᑕᐅᓗᓂ ᒥᕐᖑᐃᖅᓯᕕᓕᕆᔨᒃᑯᓐᓄᑦ ᖃᐅᔨᒪᔭᐅᓕᕐᓗᑎᒃ ᐱᔪᓐᓇᐅᑎᒋᔭᐅᔪᑦ−ᑐᙵᕕᓖᑦ ᐃᒡᓗᕋᓛᑦ 
ᐊᒻᒪ ᓄᓇᓕᕋᓛᑦ ᐊᖏᖅᑕᐅᓯᒪᙱᑦᑐᓂᒃ ᐃᒡᓗᖃᖅᑎᓂᒃ, ᑕᐃᒪᐃᓐᓂᖓᓄᓪᓗ ᐃᑲᔪᖅᓱᕐᓗᒋᑦ ᐃᖏᕐᕋᑦᑎᐊᖅᑐᑦ ᐃᓄᖕᓄᑦ 
ᓄᓇᒥᒃ ᐊᐅᓚᑦᑎᓂᖅ ᓄᓇᕘᒥ ᒥᕐᖑᐃᖅᓯᕕᖕᓂ. 

ᐊᐱᖅᑯᑏᑦ 
ᑭᐱᙳᐃᔭᕐᓂᕐᒧᑦ ᐃᒡᓗᕋᓛᑦ ᐊᒃᑐᐊᓂᖃᙱᑦᑐᑦ ᐊᖑᓇᓱᖕᓂᕐᒧᑦ−ᐱᔪᓐᓇᐅᑎᓄᑦ ᐱᔪᓐᓇᖅᑎᑕᐅᓗᑎᒃ ᓄᓇᕗᒻᒥ 
ᒥᕐᖑᐃᖅᓯᕐᕕᖕᓂ? 

ᐱᔾᔪᑕᐅᔪᖅ #12: ᐱᔪᓐᓇᖅᑎᑕᐅᔪᑦ ᐊᒻᒪ ᐊᔪᖅᑎᑕᐅᔪᑦ ᐱᓕᕆᐊᒃᓴᑦ 
 

ᐅᓂᒃᑳᖅᓯᒪᓂᖓ 
ᒪᓕᒋᐊᓕᑦ ᐱᔭᐅᔭᕆᐊᖃᖅᐳᑦ ᑐᑭᓯᓇᖅᓯᑎᑦᑎᐊᕐᓗᒋᑦ ᑭᓱᑦ ᐳᓛᖅᑎᑦ ᐱᔪᓐᓇᖅᑎᑕᐅᖕᒪᖔᑕ, ᐊᔪᖅᑎᑕᐅᓗᑎᒡᓗ, ᓄᓇᕘᒥ 
ᒥᕐᖑᐃᖅᓯᕕᖕᓂ. 

ᒫᓐᓇ ᖃᓄᐃᓕᖓᓂᖓ 
ᒫᓐᓇ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᐱᕕᖃᖅᑎᑦᑎᔪᖅ ᐊᑐᐊᒐᓂᑦ ᐋᖅᑭᒃᑕᐅᓗᑎᒃ ᐱᓪᓗᒍ ᐊᑖᓃᑦᑐᑦ ᐱᖁᑎᑦ/ᐱᔾᔪᑎᑦ: 

• ᐃᒃᐱᒋᑦᑎᐊᕐᓗᒋᑦ ᒥᕐᖑᐃᖅᓯᕐᕕᖕᒥ ᐊᑐᖅᑕᐅᔾᔪᑎᓄᑦ ᐱᔪᓐᓇᐅᑎᑦ ᐊᒻᒪ ᐱᓇᔫᑎᑦ ᒥᕐᖑᐃᖅᓯᕕᖕᒧᑦ ᐊᑐᖅᑕᐅᔾᔪᑎᓄᑦ 
ᐱᔪᓐᓇᐅᑎᑦ; 

• ᒥᕐᖑᐃᖅᓯᕐᕕᖕᒥ ᐊᑐᕐᓂᕐᒧᑦ ᐱᔪᓐᓇᐅᑎᑦ; 
• ᐊᐅᓚᓪᓗᒋᑦ ᐊᑐᖅᑕᐅᓂᖏᑦ ᐊᒻᒪ ᐱᕙᓪᓕᐊᑎᑕᐅᓂᖏᑦ ᐱᔾᔪᑎᒃᓴᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᒥ; 
• ᐃᓄᖕᓄᑦ ᑕᖕᒫᖅᓯᒪᕝᕕᐅᕙᒃᑐᑦ, ᓯᓚᒥ ᓂᕆᕝᕖᑦ ᐊᓯᖏᓪᓗ ᐃᓄᖕᓄᑦ ᐃᓂᒋᔭᐅᕙᒃᑐᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓂᑦ; 
• ᓇᓗᓇᐃᖅᓯᓂᖅ ᓴᓇᓂᕐᒥᑦ ᐃᒡᓗᕐᔪᐊᓂᑦ ᐊᓯᖏᓐᓂᓪᓘᓐᓃᑦ ᓴᓇᓯᒪᔪᓂᑦ ᓄᓇᕗᒻᒥ ᒥᕐᖑᐃᖅᓯᕐᕕᖕᓂᑦ; 
• ᐃᒃᐱᒋᑦᑎᐊᕐᓗᒋᑦ ᐊᑐᐊᒐᒃᓴᑦ ᐋᖅᑭᒃᑕᐅᓯᒪᔪᑦ ᐅᔾᔨᕆᔭᐅᔭᕆᐊᓖᑦ ᐱᓕᕆᐊᖑᑎᓪᓗᒋᑦ ᓇᖕᒥᓂᖃᕐᕕᐅᔪᑦ ᓄᓇᕘᒥ 

ᒥᕐᖑᐃᖅᓯᕕᖕᒥ; ᐊᒻᒪᓗ 
• ᑭᓱᑐᐃᓐᓇᖅ ᐱᔭᕆᐊᖃᒃᑲᓐᓂᖅᐸᑦ ᑲᔪᓯᑎᓪᓗᒍ ᐱᔾᔪᑎᖓ ᒪᓕᒋᐊᓕᖏᓪᓗ ᓄᓇᕗᒻᒥ ᒥᕐᖑᐃᖅᓯᕐᕖᑦ ᐱᖁᔭᖓ.  

 
ᐊᑐᖅᑕᐅᔪᒪᔪᖅ 
ᒫᓐᓇ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᐱᕕᖃᖅᑎᑦᑎᔪᖅ ᐊᑐᐊᒐᓂᑦ ᐋᖅᑭᒃᑕᐅᓗᑎᒃ ᐱᓪᓗᒍ ᐊᑖᓃᑦᑐᑦ ᐱᖁᑎᑦ/ᐱᔾᔪᑎᑦ: 

• ᐃᒥᐊᓗᖃᑦᑕᖅᑐᑦ 
• ᓂᕐᔪᑎᑦ  
• ᐃᒡᓗᕋᓛᖅ ᓄᓇᓕᕋᓛᖃᕐᕖᓪᓗ 
• ᓱᕐᕋᖕᓇᖅᑐᖅᑑᒪᓂᖅ 
• ᐃᓗᕕᖃᕐᕖᑦ ᐊᒻᒪ ᐃᓗᕖᑦ 
• ᐃᓕᖅᑯᓯᖅᑎᒍᑦ ᐱᓕᕆᐊᖑᔪᒃᓴᑦ 
• ᕿᒧᒃᓯᖅᑏᑦ 
• ᖃᖓᑕᔪᓐᓇᖅᑐᑦ ᐊᔾᔨᓕᐅᕈᑎᓂᒃ ᐊᑐᕐᓂᖅ 
• ᐱᖁᑎᒥᒃ ᐊᖅᓵᖅᓯᓂᖅ ᐊᓯᐅᔨᔭᒥᒃ ᐃᒃᓯᓐᓇᖅᑕᐅᓯᒪᔪᒥᒡᓘᓐᓃᑦ ᓇᖕᒥᓂᕆᔭᐅᔪᒥᒃ 
• ᐃᖏᕐᕋᔪᓕᕆᔨᒃᑯᑦ 
• ᓂᐱᖁᖅᑐᔪᖅ ᐸᒡᕕᓇᖅᑐᓪᓗ 
• ᐱᙳᐊᕈᓯᕐᓄᑦ ᐱᓕᕆᔾᔪᓯᑦ 
• ᐳᓛᖅᑐᓄᑦ ᐊᑎᓕᐅᖅᑕᐅᕝᕕᒃ 
• ᐊᒃᑕᕐᕕᒃ 
• ᓂᐅᕐᕈᖃᓂᕐᒥᑦ ᐳᓚᕋᖅᑐᓕᕆᔨᒃᑯᑎᒍᑦ ᐱᓕᕆᐊᑦ 

 
ᓇᓗᓇᐃᔭᖅᓯᒪᔪᑦ ᒪᓕᒋᐊᓖᑦ ᐋᖅᑭᒃᑕᐅᓛᖅᑐᑦ ᖃᑯᒍᒃᑲᓐᓂᖅ, ᓄᑖᖅ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐱᖁᔭᖅ ᐊᑐᓕᖅᐸᑦ. 

ᐊᐱᖅᑯᑏᑦ 
ᑭᓱᑦ ᐱᓕᕆᐊᒃᓴᑦ ᐊᔪᖅᑎᑕᐅᔭᕆᐊᖃᖅᐸᑦ ᓄᓇᕘᒥ ᒥᕐᖑᐃᖅᓯᕕᖕᒥ? 

ᑭᓱᑦ ᐱᓕᕆᐊᒃᓴᑦ ᐊᔪᖅᑎᑕᐅᔭᕆᐊᖃᙱᓚᑦ ᓄᓇᕘᒥ ᒥᕐᖑᐃᖅᓯᕕᖕᒥ? 

ᑭᓱᑦ ᐱᓕᕆᐊᒃᓴᑦ ᐊᔪᖅᑎᑕᐅᔭᕆᐊᖃᙱᓚᑦ ᐊᐅᓚᑕᐅᒋᐊᖃᖅᐸᓪᓘᓐᓃᑦ ᓄᓇᕘᒥ ᒥᕐᖑᐃᖅᓯᕕᖕᒥ?  

ᐅᖃᐅᓯᒃᓴᓄᑦ ᑎᑎᕋᕐᕕᒃᓴᖅ: ᓄᑖᖅ ᓄᓇᕗᒻᒥ ᒥᕐᖑ ᐃᖅᓯᕕᖕᓄᑦ ᐱᖁᔭᖅ  
 

ᓄᓇᕗᑦ ᒐᕙᒪᒃᑯᑦ ᑐᓴᕈᒪᕗᑦ ᐃᓱᒪᒋᔭᔅᓯᓐᓂᒃ ᓄᑖᒥᒃ ᓄᓇᕘᒥ ᒥᕐᖑᐃᖅᓯᕕᖕᓄᑦ ᐱᖁᔭᕐᒥ.  

ᐊᑐᕐᓗᒍ ᑖᓐᓇ ᑕᑕᑎᕆᐊᓕᒃ (ᐊᒻᒪ ᐸᐃᑉᐹᒃᑲᓐᓂᕐᒥᒃ, ᐱᔭᕆᐊᖃᖅᐸᑦ).  

ᐊᑎᖓ:________________________________________________ᓄᓇᓕᒃ:__________________________
ᐃᕐᖐᓐᓈᖅᑕᐅᑦ/ᐅᖄᓚᐅᑦ (ᐃᓱᒪᖅᓲᑕᐅᔪᓐᓇᖅᑐᖅ)______________________________________________ 

ᐅᖃᐅᓯᒃᓴᑦ:___________________________________________________________________________
______________________________________________________________________________________
______________________________________________________________________________________
______________________________________________________________________________________
______________________________________________________________________________________
______________________________________________________________________________________
______________________________________________________________________________________
______________________________________________________________________________________
______________________________________________________________________________________
______________________________________________________________________________________
______________________________________________________________________________________
______________________________________________________________________________________
______________________________________________________________________________________
______________________________________________________________________________________
______________________________________________________________________________________
______________________________________________________________________________________
______________________________________________________________________________________ 
 

ᐅᖃᐅᓯᒃᓴᑎᑦ ᐅᑎᖅᑎᓪᓗᒋᑦ ᓄᓇᔅᓯᓐᓂ ᓄᓇᕗᒻᒥ ᒥᕐᖑᐃᖅᓯᕕᖕᓄᑦ ᐊᒻᒪ ᓄᓇᐃᑦ ᓴᐳᔾᔭᐅᓯᒪᔪᑦ ᑎᑎᕋᕐᕕᖓᓄᑦ ᐅᕝᕙᓘᓐᓃᑦ 
ᐆᒪᔪᕐᓂᐊᖅᑎᒃᑯᑦ ᑎᑎᕋᕐᕕᖓᓐᓄᑦ, ᐅᕝᕙᓘᓐᓃᑦ ᑎᑎᖅᑲᒃᑯᕕᒃᑯᑦ ᐅᕝᕙᓘᓐᓃᑦ ᓱᒃᑲᔪᒃᑯᑦ ᐅᖃᐅᓯᒃᓴᑎᑦ ᓇᒃᓯᐅᑎᓗᒋᑦ ᐅᑯᓄᖓ: 
 
ᐃᕐᖐᓐᓈᖅᑕᐅᑦ: parks@gov.nu.ca 
 
Nunavut Territorial Parks Act 
Department of Environment 
P.O. Box 1000, Station 1340 
Iqaluit Nunavut X0A 0H0 
ᓱᒃᑲᔪᒃᑯᑦ:  (867) 975-7747 

mailto:parks@gov.nu.ca

